
Ar  ôl  ymateb  anhygoel  i  apêl  am 
nwyddau  yn  dilyn  trychineb  y  tswnami 
yn  Asia,  mae  Capel  y  Tabernacl, 
Efailisaf,  wedi  llenwi  dau  lond  lori  o 
nwyddau i’w danfon  i Sri Lanka. 
Fe  agorodd  y  capel  ei  ddrysau  ar 

Ddydd Calan i dderbyn bagiau yn llawn 
o  ddillad,  meddyginiaeth,  bwyd  a 
blancedi  gan  aelodau  o’r  gymuned  leol 
ond bu  rhaid  iddynt gau’r drysau awr a 
hanner  yn  ddiweddarach  oherwydd 
maint yr ymateb. Daeth cannoedd o bobl 
i’r  capel  gyda’u  rhoddion,  tra  bu 
cannoedd mwy  yn  ciwio  am  filltiroedd 
yn  eu  ceir  orlawn.  Yn  ôl  y  Parchedig 
Eirian  Rees,  “Rydym  yn  hynod  o 
ddiolchgar  i  bawb  fu  mor  garedig 
gyda’u  rhoddion  o  fwyd,  dillad  a 
deunydd meddygol ac yn ymddiheuro o 
waelod  calon  am  orfod  gwrthod 
cyfraniadau  pellach  oherwydd  diffyg 
lle.”
Ar  ddydd  Iau,  Ionawr  6ed,  roedd  dau 

lori  enfawr  yn  cychwyn  ar  eu  taith  o 
Efailisaf  i  Felixstowe  ac  oddi  yno  i 
Colombo yn Sri Lanka lle fydd y Groes 
Goch  yn  aros  i  ddosbarthu’r  nwyddau. 
Roedd  timau  rygbi  Ysgol  Gyfun 
Rhydfelen ac Ysgol Gyfun Plasmawr yn 
helpu i gario’r cannoedd o becynnau i’r 
loriau yn Efailisaf. 
Mae’r  capel  hefyd  wedi  gallu  codi’r 

£2,000,  sydd  ei  angen  i  gludo’r 

nwyddau,  drwy  gyfraniadau  unigol  ac 
mae nhw’n awyddus i ddiolch yn fawr i 
bawb  sydd  wedi  cyfrannu mor  hael  i’r 
achos.    Yn  ôl  John  Llewellyn  Thomas, 
cadeirydd  pwyllgor  elusennau’r  capel, 
“Mae’r  holl  gymuned  wedi  dod  at  ei 
gilydd  a  rydym  wedi  derbyn  nifer 
anhygoel  o  becynnau  gan  unigolion  a 
theuluoedd o’r ardal.” 
Serch  hynny,  megis  dechrau  mae’r 

apêl  ac mae’r  elusennau  angen  mwy  o 
arian  i  gynnal  eu  gwaith  arbennig  yn 
ardal  y  drychineb. Mae’r  capel  yn  awr 
yn codi arian i Gymorth Cristnogol sydd 
wedi sefydlu ymgyrch brys yn ne Asia i 
gael  bwyd  a  lloches  i’r  teuluoedd  sydd 
wedi eu heffeithio. 
Os  hoffech  gyfrannu  arian  mae’r 
capel yn derbyn  sieciau  yn daladwy  i 
‘Cymorth Cristnogol’. Gallwch hefyd 
ymweld  â  www.christianaid.org.uk 
neu  ffonio  02920  844646  i  gyfrannu 
arian. 

YMATEB ANHYGOEL 
I APÊL TSWNAMI 

DOSBARTHU FFILM I 
BOB YSGOL YNG 

NGHYMRU 
Mae  disgyblion  Ysgol  Gyfun  Llanhari 
wedi cynhyrchu ffilm am ddiogelwch ar 
y  bysiau  fydd  yn  cael  ei  ddosbarthu  i 
bob ysgol yng Nghymru. Mae’r ffilm yn 
egluro’r  peryglon  i  deithwyr  ar  fysiau 
ysgol a’r angen i blant a phobl ifanc fod 
yn ofalus ac ymddwyn yn dda. 
Ar  y  ffilm  gwelir  plant  yn  esgus 

ysmygu  ac  yn  camymddwyn  ar  yr 
arosfan  bws.  Mae’r  gwasanaeth 
ambiwlans,  heddlu  a  brigad  dân  yn 
cymryd  rhan  yn  y  ffilm  a  bu  rhaid  cau 
strydoedd  o  gwmpas  safle’r  ddamwain 
ffug er mwyn gwneud y ffilmio. 
Fe  fu  llawer  o  ganmol  i’r  ffilm  yn  y 

lansiad ym Mhenybont . 

Cwsmeriaid SPAR 
Tonyrefail yn Lwcus 

Yn ystod y mis diwethaf mae dwy wobr 
sylweddol  wedi  eu  hennill  ar  y  loteri 
gan  gwsmeriaid  SPAR  Tonyrefail. 
Oherwydd  bod  gwobrau  o  £5,000  a 
£5,000,000  wedi  eu  hennill  mae 
cwsmeriaid  yn  cael  cyfle  i  gyffwrdd  â 
chennin  lwcus  y  siop  ­  Cennin  Lwcus 
Lisa  am  mai  Lisa  werthodd  y  tocyn 
lwcus  oedd  yn  werth  pum  miliwn  o 
bunnau. 

tafod elái



Gyrfa Chwist 
8 pm Nos Fercher 

2 Chwefror 
yng Nghlwb Rygbi Pentyrch 

Cinio Gŵyl Ddewi 
Prynhawn Sul 20 Mawrth 

Manylion: 029 20890040 

GOLYGYDD 
Penri Williams 
029 20890040 

LLUNIAU 
D. J. Davies 
01443 671327 
HYSBYSEBION 

David Knight 029 20891353 
DOSBARTHU 

John James 01443 205196 
TRYSORYDD 

Elgan Lloyd 029 20842115 
CYHOEDDUSRWYDD 

Colin Williams 
029 20890979 

Cyhoeddir y rhifyn nesaf 
ar 1 Mawrth 2005 

Erthyglau a straeon 
i gyrraedd erbyn 
16 Chwefror 2005 

Y Golygydd 
Hendre 4 Pantbach 

Pentyrch 
CF15 9TG 

Ffôn: 029 20890040 

Tafod Elái ar y wê 
http://www.tafelai.net 

e-bost 
pentyrch@tafelai.net 

www.mentrau­iaith.com  www.bwrdd­yr­iaith.org.uk 

www.cwlwm.com 
Gwybodaeth am holl 

weithgareddau Cymraeg yr ardal. 

2 

Argraffwyr: 
Gwasg Morgannwg 
Uned 27, Ystad 
Ddiwydiannol 

Mynachlog Nedd 
Castell Nedd SA10 7DR 

Ffôn: 01792 815152 

tafod elái 

Manon Rhys 
yn siarad ar y testun: 

‘Llun a llyfr’. 
Nos Wener 

Chwefor 9 2005 
Ysgol Gynradd Creigiau. 

CYLCH 
CADWGAN 

Cymdeithas Gymraeg 
Llantrisant 

Cinio Gŵyl Ddewi 
1.15pm Dydd Sul 

27ain Chwefror 2005 
Gwesty’r Arth, Y Bontfaen 

Gwraig Wadd: Elenid Jones 

Manylion pellach: 01443 218077 

CLWB Y 
DWRLYN 

Merched y Wawr 
Cangen y Garth 
Meima Morse - 

Eli i‛r Galon 
8.00 o‛r gloch 

Nos Fercher, 9 Mawrth 
yn Neuadd y Pentref, 

Pentyrch 

Manylion - 01443 228196

YSGOL 
PONT 
SIÔN 

NORTON 

Ganol  mis  Medi,  dyma  ni’n  gadael 
am  ein  trydydd  ymweliad  â 
Laigueglia (ar arfordir Liguria yn yr 
Eidal).  Fel  arfer,  cawsom  groeso 
cynnes  iawn gan y bobl  leol. Roedd 
yn  benwythnos  dathlu  Gŵyl  San 
Matteo.  Ar  y  nos  Wener,  cawsom 
gyngerdd  mawreddog  yn  eglwys 
gadeiriol  Laigueglia  ac  ar  y  nos 
Sadwrn,  aethom  i’r  dref  gyfagos, 
Alassio,  i  berfformio  yn  yr  eglwys 
yno.  Ar  y  ddwy  noson,  cawsom 
gyfraniad  gan  gôr  meibion  lleol, 
Coro  Capo  Mele,  a  gwnaethom 
fwynhau  y   ca nu  unigr yw, 
digyfeiliant  yn  fawr  iawn.  Ar  ôl  y 
ddau  gyngerdd  roedd  cyfle  i 
gymdeithasu  gyda  phasta  a  gwin  a 
baratowyd gan aelodau o’r côr lleol. 
Ar  wahân  i’r  canu,  aethom  ar 

wibdaith i’r Cinque Terre ­ teithio ar 
fws  drwy  Genova  ac  wedyn 
mordaith i fwynhau’r golygfeydd o’r 
pump  pentre  unigryw  yma  o’r  môr. 
Bu  rhai  pobl  yn  cerdded  yn  y 
mynyddoedd  lleol, teithio ar y trên i 
San  Remo,  mynd  ar  wibdaith  i 
Portofino, yn  ogystal  â manteisio  ar 
y tywydd braf i ymlacio ar y traeth. 
Bythefnos  yn  ddiweddarach, 

roeddem  yn gwynebu glaw a gwynt 
wrth  deithio  i  Aberaman  i  gynnal 
cyngerdd  i  godi  arian  dros  elusen 
Macmillan. 
Yng nghanol mis Hydref, aethom i 

Eglwys  St  Andrew  yn  Cheltenham 
lle  cawsom  y  cyfle  i  gynnwys 
gosodiad  Peter  Teague  i  eiriau 
Gweddi’r  Arglwydd.  Roedd  y 
cyfansoddwr yn y gynulleidfa ac yn 
amlwg  yn  hapus  iawn  i  glywed  ei 

waith am y tro cyntaf. 
Ym  mis  Tachwedd  buom  yn 

diddanu cynhadledd ‘Credit Unions’ 
yng ngwesty’r Marriott, Caerdydd. 
Ymlaen wedyn at  fis Rhagfyr. Ar y 
17 eg  cawsom  Noson  Lawen  yn 
cynnwys  gweithgareddau  digri  gan 
nifer o aelodau‘r côr o dan arweiniad 
Eric Willis.  Codwyd  dros  £900  i’w 
rannu  rhwng  cronfa  Neuadd  yr 
Eglwys,  Y  Creigiau  ac  Eglwys 
Capel Llanilltern. 
Dau  ddiwrnod  yn  ddiweddarach, 

cawsom  ein  Cyngerdd  Carolau 
blynyddol  yn  Neuadd  yr  Eglwys, 
Creigiau.  Unwaith  eto,  roedd  y 
neuadd  yn  llawn  a  chodwyd  dros 
£200  fel  cyfraniad  at  yr  Uned 
Fabanod  yn  Ysbyty  Frenhinol 
Morgannwg.  Roedd  yn  bleser  cael 
cwmni  y  Parch  John  Binny,  ficer  y 
plwyf, ar y noson. 
Fel  diweddglo  i’r  flwyddyn, 

cynhaliom  barti  Nos  Galan,  eto  yn 
Neuadd yr Eglwys, Creigiau. Roedd 
hon  yn  noson  lwyddiannus  iawn  a, 
thrwy  haelioni’r  bobl  oedd  yn 
bresennol,  codwyd  dros  £250  drwy 
raffl  tuag  at  gronfa’r  drychineb  yn 
ne ddwyrain Asia. 
Yn  olaf,  digwyddiad  pwysig  iawn 

yn  hanes  y  côr  oedd  cwblhau 
recordio  a  chynhyrchu  crynoddisg 
newydd – ‘Unwaith Eto ­ Cantorion 
Creigiau  ­  Once  again’,  dan  label 
Sain.  Rydym  yn  falch  iawn  o’r 
cynhyrchiad  a  gobeithio  y  cawn 
gefnogaeth  yn  lleol  i  brynu/ 
gwerthu’r CD. 

Ymddeoliad Hapus 
Rydym yn dymuno pob hapusrwydd 
i Mrs Carol O’Donnell ar achlysur ei 
hymddeoliad  ar  ddiwedd  tymor  yr 
Hydref.  Bu  Mrs  O’Donnell  yn 
gweithio  yn  yr  ysgol  ers  1973  a 
hoffem  ddiolch  iddi  am  ei 
hymroddiad  i’r  ysgol  yn  ystod  y 
blynyddoedd yma. 

Genedigaeth 
Llongyfarchiadau i Mrs Heledd Day, 
dirprwy  yr  ysgol  a’i  gŵr Geraint  ar 
enedigaeth  mab  bach  –  Gethin 
Emrys.  Brawd  bach  hyfryd  i 
Gwenno. 

Cymdeithas Rieni ac Athrawon 
Diolch  yn  fawr  i’r  gymdeithas  am 
drefnu’r  Ffair  Nadolig  unwaith  eto. 
Codwyd  dros  £1090 ac  fe  fydd  pob 
plentyn  yn  yr  ysgol  yn  elwa  o’r 
adnoddau a brynir gyda’r swm yma. 

Elusennau 
Dyma’r cyfraniadau a wnaed gan yr 
ysgol i’r elusennau canlynol eleni: 
MacMillan £190 
Plant Mewn Angen £200 
Cartrefi Cenedlaethol y Plant £950 
Casgliad  Cyngherddau’r  Babanod 
£250  –  wedi  ei  gyfrannu  tuag  at 
Cartrefi Cenedlaethol y Plant. 

Pêl­droed 
Llongyfarchiadau  i  dîm  pêl­droed 
merched  yr  ysgol  am  gystadlu  yng 
nghystadleuaeth  yr  Urdd  yn 
ddiweddar.  Roedd  y  merched  wedi 
chwarae’n  dda  wrth  ennill  un,  colli 
un a chael un gêm gyfartal ­ da iawn 
chi! 

Eisteddfodau 
Cynhelir  Eisteddfod  yr  Ysgol  ar 
Ddydd  Gwener.  Chwefror  10 fed ,  ac 
yna  cynhelir  Eisteddfod  Gylch 
P o n t y p r i d d   y n g   n g h a p e l 
Coedpenmaen  Ddydd  Gwener, 
Chwefror 25 ain . 

CANTORION CREIGIAU

TONYREFAIL 
Gohebydd Lleol: D.J. Davies 

RICHARD WILLIAMS M.B.E. 
Llongyfarchiadau  mawr  i    Mr 
Richard  Williams  arweinydd  corau 
Tonyrefail.  Mae’r  flwyddyn  2004 
wedi  bod  yn  garreg  filltir  bwysig 
iddo  mewn  mwy  nag  un  ystyr.  Yn 
gyntaf  yn  ystod  mis  Gorffennaf 
cafodd  ei  ben  blwydd  yn  bedwar 
ugain oed ag yn dal y batwn yn dynn 
yn  ei  law.  Yn  ail,  ar  y  nawfed  ar 
hugain  o  Dachwedd  cafodd  ei 
anrhydeddu  gan  Gymdeithas 
Cerddoriaeth  Cymru    am  ei 
gyfraniad  eithriadol  i  addysg 
gerddorol  yng  Nghymru  sef 
“GWOBR  JOSEPH  PARRY.”  Mae 
Dr   Lyn  Davies ,   P enna et h 
Astudiaethau  Llafar  Yng  Ngholeg 
Brenhinol  Cerdd  a  Drama  Cymru 
wedi dweud am Richard, “mae e a’r 
Corau  wedi  rhoi  o’u  gorau  ag  o 
werth cymdeithasol. Mae beth mae e 
wedi  ei  wneud  dros  ddegawdau  yn 
arwyddocaol  bwysig  i  Gerddoriaeth 
Gymraeg.” 
Mae galw mawr ar eu gwasanaeth. 

Yn ystod   misoedd yr Hydref maent 
wed i   ca el   l l awer   i awn  o 
gyngherddau,  dau  yng Nghasgwent, 
Neuadd  Brangwyn  Abertawe  yng 
nghwmni Kathryn Jenkins a Pharc a 
Dare Treorci i enwi ond rhai, a fydd 
y flwyddyn newydd yn debyg o fod 
yr un mor brysur. 

EGLWYS SANT ALBAN 
CWMLAI 
Ar  nos  Sul  y  12fed  o  Ragfyr 
cynhaliwyd  cyngherdd  blynyddol 
Sant  Alban.  Fel  arfer  daeth  band 
pres  Canol  Rhondda  gyda’i 
harweinydd  Allan  Gibbs  sydd  yn 
byw  nepell  or  eglwys  i’w  diddori, 
gyda  naws  Nadoligaidd.  Cafwyd 
eitemau  hyfryd  gan  y  band  a  chanu 

carolau gan y gynulleidfa. Ar hanner 
amser  roedd  y  chwiorydd  wedi 
paratoi paned a mins peis  a  llymaid 
o  sieri  os  dewis,  ac  wedyn  tynnu’r 
raffl  a  phawb  a’u  tocynnau  yn  byw 
mewn gobaith, yna rhagor o eitemau 
gan  y  band  a  charolau.  Cangen  o 
Eglwys  Dewi  Sant  Tonyrefail  yw 
Sant  Alban  i  wasanaethu  rhan  isaf 
Tonyrefail. 
Rwyf  wedi  crybwyll  o'r  blaen  am 

salwch  y Ficer y Parchedig Stephen 
Ambani  ac  erbyn  hyn  mae  wedi 
gorfod rhoi’r gorau i’w ofalaeth. 

BETHLEHEM CWMLAI 
Ar nos Sul y 19eg o Ragfyr cafwyd 
noson  gyda  phlant  yr  ysgol  Sul 
eitemau  diddorol  gyda  phypedau,  o 
dan  oruchwyliaeth  y  Gweinidog 
Parchedig Phillip Lewis ag athrawon 
yr  ysgol  Sul.  Roeddpawb  wedi 
mwynhau yn fawr iawn. 
Ar  nos  Lun  y  10fed  o  Ionawr 

cafwyd  cinio  yn  y  capel.  Trefnwyd 
hyn i fod ar ol bwrlwm y Nadolig a’r 
Flwyddyn newydd, a chael cofio am 
yr hyn a aeth heibio. 
Daeth  cwmni  arlwyo  i  mewn  â'r 

bwyd  ac  roedd  yn  rhagorol  ­  pawb 
wedi mwynhau mas draw. 

PENBLWYDD HAPUS 
Dymuniadau  gorau  i  Joan,  gwraig 
D.J.,  sy’n  dathlu  penblwydd 
arbennig ar ddiwedd mis Ionawr. 

PONTYPRIDD 
Gohebydd Lleol: Jayne Rees 

Croeso 
Mae  Adam  Gravelle  wedi  symud  i 
fyw  i  Hillside  View,  Graigwen.  Yn 
wreiddiol  o  Aberpennar  mae  Adam 
yn athro yn Ysgol Gyfun y Cymmer. 
Cyn bo hir fe fydd Catherine Jones a 
Matthew  Webb  yn  symud  i  Parc 
Prospect, Graigwen. 
Croeso  mawr  i’r  tri  ohonoch  i’r 

ardal. 

Dathlu 
Llongyfarchiadau  i  Gwen  a  Gwyn 
Griffiths,  Maesycoed  ar  ddathlu  eu 
p r i o d a s   r u d d e m   c y n   y 
Nadolig.Cawsant  gyfle  i  fynd  ar  y 
trên  i  Avignon,  yn  Ne  Ffrainc  ar 
gyfer yr achlysur. 

Superdrug ar y blaen 
Mae’n werth  galw  i  siopa  i weld  yr 
arwyddion dwyieithog newydd sydd 
wedi  ymddangos  yn  ddiweddar  yng 
nghangen  Pontypridd  o’r  cwmni 
Superdrug.  Mae’r  Gymraeg  nid  yn 
unig  uwchben  y  Saesneg  ond  yn 
fwy!!. 
Mae  cyn­ddisgybl  Evan  James  a 

Rhydfelen, Laura Pound yn gweithio 
yno  ar  Ddydd  Sadwrn.  Bydd  hi’n 
falch o glywed eich sylwadau. 

Lifft, os gwelwch yn dda. 
Mae  Michelle  yn  chwilio  am  lifft 
bob  dydd  i  Barc  Tŷ  Glas  yn 
Llanishen o dre Pontypridd er mwyn 
cyrraedd  y  gwaith  rhwng  8.30  ­ 
9.00.a.m  Os  fedrwch  chi  helpu  neu 
yn  adnabod  rhywun  arall  gall  fod  o 
gymorth cysylltwch â ­ 
himichelle.dykman@virgin.net 
neu  ff.s. 07891649341 

Llongyfarchiadau. 
Mae Clare Kenny a Kevin Griffiths, 
Gelliwastad Grove,   wedi dyweddïo 
yn  ddiweddar.  Mae  Kevin  yn  athro 
ym  Mhlasmawr,  Caerdydd  a  Clare 
yn  dysgu  yn  Ysgol  Gynradd 
Castellau.  Dymuniadau  gorau  i’r 
ddau ohonoch!! 

Pen Blwydd Hapus. 
Mae Huw Caffery, Graigwen, yn un 
ar hugain. Llongyfarchiadau! 
Mae  Gina  Miles,  Parc  Graigwen 

hefyd  yn  dathlu  pen  blwydd 
arbennig ­ hithau’n un ar hugain eto! 
Dymuniadau gorau! 

Babi Newydd. 
Ganwyd Gethin  Emrys  ar  Ionawr  y 
9fed  i  Heledd  a  Geraint  Day, 
Trefforest.  Brawd  bach  i  Gwenno  . 
Croeso! 

cymunedau’n gyntaf 
Menter Iaith 

Fforwm Mudiadau Gwirfoddol 
yn trafod 

Addysg Gydol Oes 
Cyfrwng Cymraeg 

Yn Interlink, Pontypridd 
2pm, 3 Chwefror 

Gwybodaeth: 01685 877183

Olew 
o’r Rhosyn 

Os  hoffech  chi wybod  ychydig  bach 
mwy  am  yr  olewydd  naws  mwyaf 
poblogaidd sydd ar gael yn y siopau, 
darllenwch y gyfres yma gan Danny 
Grehan  sydd  yn  gweithio  fel 
aromatherapydd/tylinydd  teithiol. 
Enw  ei  gwmni  yw  Iechyd  Da  (am 
wybodaeth  ewch  i’w  wefan  – 
iechydda.com). 

Yr  wythfed  olew  naws  i  ni  edrych 
arno  fe  yw  Rhosyn  (Rosa 
Damascena) neu Rose Otto. Cawn yr 
olew  yma  trwy  ddistyllu’r  petalau 
ffres,  a  daw’r  olew  gorau  o 
Fwlgar ia ,   Twrci  a   Ffrainc. 
Defnyddir  30  rhosyn  i  greu  un 
tropyn  o  olew.    Mae’n  gwynto’n 
felys  flodeuog  a’i  effaith  yn 
gynhesol. 
Yn hanesyddol mae’r  rhosyn wedi 

cynrychioli  nifer  fawr  o  bethau,  fel 
p r y d f e r t h w c h ,   c a r i a d   a 
pherffeithrwydd.  Roedd  yn  cael  ei 
ddefnyddio  gan    y  Rhufeiniaid  a’r 
Groegwyr, yn Tseina, India a Persia. 
Roedd yr hen feddyg o Sais, Nicolas 
Culpepper yn  ei ddefnyddio  i  leihau 
chwyddo, ac felly fe’i defnyddir hyd 
heddiw  ar  gyfer   tr iniaethau 
Aromatherapi,  ynghyd  â  nifer  o 
anhwylderau eraill. 
Mae’n  olew  da  iawn  ar  gyfer  y 

croen,  yn  enwedig  croen  sych, 
sensitif  neu  hen  groen.  Mae’n 
driniaeth  wych  i  wella  capillaris 
wedi  eu  torri,  neu  threadveins.  Gall 
leddfu  anhwylderau  chwyddo,  neu 
gochni  ar  y  croen  (e.e.  mae’n 
driniaeth dda ar gyfer ecsema). 
Mae’n  olew  ardderchog  i  leddfu 

poenau  misglwyf,  ac  i  gysoni 
misglwyfau  anghyson.  Gall  hefyd 
leddfu symptomau’r menopause. 
Mae’n  olew  sydd  yn  rhyddhau 

tristwch,  ac  yn  llonni  teimladau  fel 
ofn,  pryder,  casineb  ac  iselder  – 
olew i’r galon ac i’r enaid. 
Mae’n  cymysgu’n  dda  iawn  gyda 

bergamot,  camri,  thus,  lafant, 
patchouli,  sandalwood,  ac  ylang­ 
ylang. 
Cysylltwch  am  fwy  o  wybodaeth 

ar sut i ddefnyddio’r olewydd. 

Mis nesaf…Ylang­Ylang 

PENTYRCH 
Gohebydd Lleol: Marian Wynne 

Llongyfarchiadau 
Llongyfarchiadau  i  Lynfa  Thomas, 
merch Don a Trish, ar ei phriodas â 
Scott  Barnett  yng  Nghastell  Coch 
wythnos  y  Nadolig.  Maent  wedi 
ymgartrefu  yn  y  Creigiau  a 
dymunwn bob hapusrwydd iddynt. 
Da  oedd  gweld  Gareth  ei  brawd 

yno,  wedi  hedfan  yn  ôl  o  Santiago, 
prifddinas  Chile,  ar  gyfer  yr 
achlysur.  Erbyn  hyn  mae  wedi  ail­ 
gychwyn ar ei daith o gwmpas y byd 
ac wedi cyrraedd Seland Newydd. 

Canu Carolau 
Bu  criw  o  aelodau  Clwb  y  Dwrlyn 
yn canu carolau o gwmpas y pentref 
wythnos  y  Nadolig  a  chasglwyd 
swm  anrhydeddus  tuag  at  Ysgol 
Craig y Parc. 
Diolch i Carol a Huw am y croeso 

a’r lluniaeth ar ddiwedd y noson. 

Y Fari Lwyd 
Aeth y Fari Lwyd a’i  ffrindiau ar ei 
thaith  arferol  o  gwmpas  y  pentref  a 
chael derbyniad gwresog. Erbyn hyn 
bydd  wedi  ymweld  â  phlant  Ysgol 
Creigiau a Santes Tudful yn ogystal 
ag ysgol yng Ngheredigion. 

Dymuniadau Da 
Da  yw  gweld Malcolm Wilson,  tad 
Julie,  Rhys  ac  Owain,  Heol 
Bronllwyn  yn  gwella  ar  ôl  ei 
lawdriniaeth ddiweddar. 

Llongyfarchiadau 
Llongyfarchiadau  i  Siôn  Dafydd, 
Pen­maes,  sydd  wedi  dechrau 
chwarae i dîm cyntaf Llanharan. 
‘Roedd  ei  chwaer  Mari  Elin  yn 
Phucet dros y Nadolig ond yn ffodus 
iawn  mae  wedi  dychwelyd  yn 
ddiogel. 

Paentio’r Byd yn Wyrdd! 
Mae pedwar o ffrindiau  ers dyddiau 
Llanhar i  sydd  yn  byw  ym 
Mhontcana  yn  cymryd  rhan  yn  y 
gyfres  “Ffordd  Newydd  o  Fyw”.Yn 
eu  plith  mae  Catrin  Heledd.  Drwy 
gyfrwng  cystadleuaeth  rhwng  pum 
cartref  mae’r  gyfres  yn  awgrymu 
ffordd  i  ni  fyw  yn  fwy  gwyrdd. 
Darlledir y rhaglenni ar nosweithiau 
Mawrth ar S4C. 

Clwb y Dwrlyn ­ Canu Carolau a’r Fari Lwyd

Ysgol 
Gynradd 
Gymraeg 
Llantrisant 

Cyfarfod Llanhari 
Cynhaliwyd cyfarfod yn yr ysgol  ar 
Ionawr  y  13eg  ar  gyfer  disgyblion 
Blwyddyn 6 a’u rhieni.   Yn ystod y 
cyfarfod  bu  Ms  Anne  Morris 
(Pennaeth  Ysgol  Gyfun  Llanhari), 
Mr  Meirion  Stephens,  Mrs  Rhian 
Phillips a Ms Angharad Jones yn sôn 
am  yr  hyn  fydd  o  flaen  y  plant  pan 
fyddant  yn  dechrau yn Llanhari mis 
Medi nesaf. 

“Hip neu Sgip?” 
Bu  criw  teledu  yn  ffilmio  yn  yr 
ysgol  y  mis  diwethaf.    Dewiswyd 
Joshua  Davies  a  Tom  Green  o 
Flwyddyn  6  i  gymryd  rhan  ar  y 
rhaglen  “Hip  neu  Sgip?”    sy’n  rhoi 
cyfle  i  Tom  gynllunio  ystafell  wely 
newydd ar gyfer Joshua.  Bydd cyfle 
i chi eu gweld ar S4C yn fuan. 

Apêl y Tsunami 
Codwyd  dros  £800  ar  gyfer  yr  apêl 
yn  ystod  casgliad  yn  yr  ysgol  ar 
Ionawr  y  14eg.    Diolch  o  galon  i 
bawb a gyfrannodd mor hael. 

Breuddwyd Branwen 
Cafodd disgyblion Blynyddoedd 1— 
6  gyfle  i  ymweld  â’r  pantomeim 
“Breuddwyd Branwen”  yn  y Miwni 
ym  Mhontypridd  ar  yr  ugeinfed  o 
Ionawr.   Roedd pawb wrth  eu bodd 
gyda’r holl ganu a dawnsio. 

Llongyfarchiadau Carys 
Llongyfarchiadau  mawr  i  Carys 
Evans  o  Ddosbarth  5  a  enillodd 
wobr  am  gynllunio  cerdyn  Nadolig 
i’r  Awdurdod.    Derbyniodd  wobr 
arbennig  gan  Faer  Rhondda  Cynon 
Taf ychydig cyn y Nadolig. 

Pêl­rwyd 
Llongyfarchiadau  hefyd  i’r  tîm  pêl­ 
rwyd a fu’n chwarae yn erbyn Ysgol 
Gynradd  Gymraeg  Tonyrefail  yn 
ddiweddar.    Y  sgôr  oedd  8­3  i 
Lantrisant. 

Cynhaliwyd  seminar  ar  25  Ionawr 
2005  yng  Ngwesty  Holland  House, 
Caerdydd  i  drafod  pam  y  dylai 
cwmnïau   gyf logi  s iar adwyr 
Cymraeg.    Yn  y  seminar  lansiwyd 
cwmni  adnoddau  dynol  a  recriwtio 
Cymraeg ­ Job Trac Cymru. 
Sefydlwyd  Job  Trac  Cymru  i 

gynorthwyo Cyflogwyr i chwilio am 
weithwyr  o  safon  sy'n  siarad 
Cymraeg  i  ymuno  â'u  timau  ac  i 
sicrhau  fod  siaradwyr  Cymraeg  yn 
cael  swyddi  sy'n  gweddu  i'w 
dymuniadau  ac  sy'n  defnyddio  eu 
sgiliau yn yr iaith Gymraeg. 
Meddai  Tracey  Williams,  o 

Lanilltud  Faerdref,    Cyfarwyddwr 
Job  Trac  Cymru  "Yng  Nghymru 
mae  cyflogi  gweithwyr  sy'n  siarad 
Cymr a eg  yn   r hoi   mant a i s 
gystadleuol  i  gyflogwyr  gan  roi 
mynediad  i  21%  ychwanegol  o'r 
boblogaeth  sef  y  siaradwyr 
Cymraeg.  Bwriad  Job  Trac  Cymru 
yw  i  gynnig  y  gwasanaeth  o  drefnu 
yr holl broses  recriwtio o'r cychwyn 
i'r  diwedd.  Yn  dod  â  siaradwyr 
Cymraeg  a  chwmnïau  sydd  am 
gyflogi  gweithwyr  i  ddarparu 
gwasanaeth dwyieithog at ei gilydd." 
Roedd  y  seminar  yn  trafod 

nodweddion  marchnad  siaradwyr 
Cymraeg, sut i gael mynediad i fewn 
i  farchnad  siaradwyr Cymraeg,  sut  i 
gadw  y  cwsmeriaid  sy'n  siaradwyr 
Cymraeg,  recriwtio  gweithwyr  sy'n 
siaradwyr  Cymraeg  a  ble  i  gael 
cymorth  ariannol  wrth  sefydlu  fel 
cwmni  dwyieithog.  Hefyd  roedd 
cyfle  i  rannu  profiadau  am  y 
farchnad  siaradwyr  Cymraeg  a 
rhwydweithio  gyda  rheolwyr  a 
pherchnogion  busnesau  eraill  yr 
ardal. 
Ymhlith  y  siaradwyr  roedd 

cynrychiolwyr  o  fusnesau  lleol, 
Bwrdd yr Iaith, Cymraeg i Oedolion, 
Menter  Iaith  a  Jonathan  Jones  o'r 
Bwrdd Croeso. 

Pam cyflogi 
Siaradwyr 
Cymraeg? 

Carys Evans o Ddosbarth 5 yn 
derbyn gwobr am gynllunio 

cerdyn Nadolig i’r Cyngor Sir. 
Derbyniodd wobr arbennig gan 

Faer Rhondda Cynon Taf 

Wyt ti'n BONCYRS?! 
Mae chwyldro ar droed ym myd llyfrau 
plant Cymru ­ ei enw yw Bili Boncyrs! 
Welodd llenyddiaeth Gymraeg erioed y 
fath arwr. Mae'n bengoch, mae'n dod o 
deulu dwl iawn, iawn, a mul (ffasiynol 
tu hwnt) yw ei ffrind gorau. 
Caryl  Lewis,  enillydd  gwobr  Tir  na 

nOg  2004  a'i  seid­cic,  Gary  Evans, 
arlunydd a dylunydd, sy'n gyfrifol am y 
giwad orffwyll; a chyhoeddodd Y Lolfa 
ddau  lyfr  cyntaf  y  gyfres  ym  mis 
Rhagfyr 2004. 
Mae Bili Boncyrs a'r Pants Hud a Bili 

Boncyrs  a'r  Cynllun  Hedfan  wedi  cael 
croeso  mawr  gan  blant.  Maen  nhw'n 
hoff iawn o arlunwaith lliwgar, prysur y 
llyfrau a'r straeon doniol, cyfoes. 
Nawr  mae  cyfle  i  ennill  Pnawn 

Boncyrs  yng  nghwmni'r  awduron  yn 
eich  ysgol,  dosbarth,  clwb  neu  gangen 
o'r  Urdd  yn  ogystal  a  phecyn  gwych. 
Drwy  y  gystadleuaeth  i  addurno  Pants 
Hud gallet ti gael dy goroni fel Penbants 
Boncyrs  y Byd! Mae  braslun pants hud 
i'w  weld  ar  wefan  Bili  Boncyrs  sef, 
www.bydboncyrs.com ac mae manylion 
y gystadleuaeth yno hefyd. Felly cer ati 
ar frys i baentio, gludo, torri a lliwio! 
Mae  llyfrau'r  gyfres  ar  werth  mewn 

siopau Cymraeg  lleol  am £2.95 ac mae 
sawl llyfr arall am Bili a'i deulu boncyrs 
ar y gweill.

YSGOL GYNRADD 
GYMRAEG 

EVAN JAMES 
www.ysgolevanjames.co.uk 

Mae  Tim  Pearce  wedi'i  ethol  yn 
Gadeirydd  Cenedlaethol  Rhieni  dros 
Addysg  Gymraeg  yn  sgîl  cyfarfod 
blynyddol y mudiad yn Aberystwyth yn 
ddiweddar, gan olynu Heini Gruffudd. 
Yn  44  oed,  mae  Tim  yn  byw  yn  y 

Barri  ac  yn  ymgyrchwr  brwd  dros  yr 
hawl  i  addysg  gyfrwng  Gymraeg  ers 
iddo  fe  symud  i  fyw  i  Gymru  gyda'i 
deulu  bron  17  blynedd  yn  ôl.  Mae'n 
enedigol  o  Stoke­on­Trent  a  chanddo 
ddau  o  blant.  Ac  yntau'n  ieithydd, 
gwelai  fod  ysgolion  Cymraeg  yn  gallu 
rhoi'r  un  hyder  ieithyddol  i  blant  ag  a 
fodolai mewn gwledydd eraill lle'r roedd 
yr  iaith  frodorol  yn  cael  ei  defnyddio 
ochr  yn  ochr  â  ieithoedd  rhyngwladol 
megis y Saesneg. 
"Mae  rhyw dri  chwarter poblogaeth  y 

byd  yn  byw  eu  bywydau  beunyddiol 
trwy  gyfrwng  mwy  nag  un  iaith," 
meddai  Tim.  "Mae  ein  hysgolion 
cyfrwng  Cymraeg  ni  yn  galluogi  ein 
plant  i  fod  yn  aelodau  o'r  gymuned 
ryngwladol  hon.  Fy  mhrofiad  i,  hefyd, 
mewn ardaloedd fel Catalunya yn Sbaen 
yw  bod  pobl  naturiol  ddwyieithog  yn 
fwy meddwl agored ac yn barod  i weld 
pob  ochr  y  ddadl.  Trwy'r  iaith,  hefyd, 
mae  ein  plant  yn  cael  mynediad  i  holl 
gyfoeth diwylliant y Cymry. 
"Mae'n  destun  pryder  i  mi  fod 

llywodraeth  y  Cynullliad  fel  pebai  â'i 
bryd  ar  newid  natur  y  gyfundrefn 
addysg  Gymraeg  sydd  wedi  dangos  ei 
gwerth  dros  y  blylnyddoedd.  Yn 
ardaloedd  Seisnigedig  y  wlad,  mae'r 
ysgolion cyfrwng Cymraeg yn bodoli er 
mwyn darparu gwasanaeth i'r sawl sydd 
am  fagu  eu  plant  yn  hollol  ddwieithog. 
Ond er y galw mawr am fwy o ysgolion 
Cymraeg, ni welwyd fawr o gynnydd yn 
y  sector  ers  sefydlu'r  Cynulliad.  Yn  lle 
hyn,  mae'r  Gweinidog  Addysg,  Jane 
Davidson,  yn  sôn  yn  awr  am  ei 
chysyniad  o  'ysgolion  dwyieithog'.  Yn 
eironig  iawn,  nid  yw'r  ysgolion 
dwyieithog'  hyn  yn  yr  ardaloedd 

CADEIRYDD 
NEWYDD I FUDIAD 
ADDYSG GYMRAEG 

YMWELIAD 
Daeth sioe “ Jugglesticks ” i neuadd 
yr ysgol i helpu plant yr Adran Iau i 
ddysgu  am  ddiogelwch  y  ffordd. 
Dysgodd  y plant  lawer mewn modd 
lliwgar. 

TEITHIAU 
Mae  plant  yr  Adran  Iau  yn  edrych 
ymlaen at ymuno yn hwyl panto 
‘  Branwen  ’  yn  Y  Miwni;  ac  mae 
dosbarthiadau  9  a  10  yn  paratoi  i 
fynd  i  “  Techniquest  ”  yng 
Nghaerdydd i astudio ‘ Grymoedd ’. 

AILGYLCHU 
Mae  plant  yr  ysgol  wedi  bod  yn 
frwd wrth ddod a’u cardiau Nadolig 
i  gael  eu  hailgylchu  gan  ddosbarth 
14.  Da iawn blant. 

CHWARAEON 
Bydd  merched  y  tîm  pêl­rwyd  yn 
cystadlu ym Merthyr ar Ionawr 19 
a bechgyn y tîm pêl­droed yn mynd i 
glwb  pêl­droed Caerdydd  ar  Ionawr 
20. 

CYMDEITHAS  Y  RHIENI  AC 
ATHRAWON 
Diolch  yn  fawr  i   a elodau 
Cymdeithas  Y  Rhieni  ac  Athrawon 
am  ddylanwadu  ar   Gyngor 
Bwrdeistref  Rhondda  Cynon  Taf  i 
beidio  a  chreu  datblygiad  ar  safle 
Millfield yn ymyl yr ysgol. 
’Roedd  y  Ffair  Nadolig  yn 
llwyddiant  eleni  ac  fe  gasglwyd 
swm  sylweddol  o  arian.  Diolch  i’r 
Gymdeithas am ei gwaith caled trwy 
gydol y flwyddyn. 

Cai Morgan yn cyflwyno siec ar ran 
yr ysgol i Mrs Gwen Emyr o 

TearFund 

APÊL TSUNAMI 
Dyma  Mrs.  Gwen  Emyr  yn 
derbyn siec am £1,290 gan Cai 
Morgan, 
un  o  ddisgyblion  blwyddyn  6 
yr  ysgol.   Mae Mrs.  Emyr  yn 
gweithio i “Tear Fund”, un o’r 
asiantaethau sy’n codi arian ar 
gyfer  apêl  tsunami.    Yn  ein 
g wa s a n a e t h   a r b e n n i g 
siaradodd hi gyda’r plant am y 
drychineb.    Diolch  yn  fawr  i 
bawb am eu cyfraniadau hael. 

TI A FI  BEDDAU 
Bob Bore Mercher 
10.00 ­ 11.30a.m. 

yn Festri Capel Castellau, Beddau 

TI A FI TONTEG 
Bob Dydd Mawrth 

10  ­ 11.30 
yn Festri Capel Salem, Tonteg 

TI A FI CREIGIAU 
Prynhawn Llun 1.30 ­ 3pm 
a Bore Gwener 10 ­ 11.30am 

Neuadd y Sgowtiaid, 
Y Terrace, Creigiau 

Manylion: 029 20890009 

Angen: 
gwirfoddolwyr i 
ddarllen llyfrau 
Cymraeg ar dâp. 

Os ganddoch chi ryw awr i 
sbario yn ystod y dydd? Os oes, 

a hoffech chi wirfoddoli, 
ffoniwch 029 2044 9563 neu 

ebostiwch 
cymraeg@rnib.org.uk 

Seisnigedig  yn  gallu  darparu  yr 
amgylchfyd  sydd  yn  angenrheidiol  ar 
gyfer  creu  plant  â'r  gallu  i  fynegi  eu 
hunain  yr  un  cystal  yn  y  naill  iaith  â'r 
llall.
"Dw  i  ddim  am danseilio  ymdrechion 

ysgolion  Saesneg  eu  cyfrwng  i  hybu'r 
iaith  Gymraeg  ond  mae'n  rhaid  i  rieni 
ddeall  taw'r  unig  ffordd  ddibynadwy  o 
feistroli  iaith  yw'r  dull  trochi  a 
ddefnyddir mewn ysgolion Cymraeg."

EFAIL ISAF 
Gohebydd Lleol: Loreen Williams 

YSGOL 
HEOL Y CELYN 

Gwellhad Buan 
Bu  Mrs  Mara lyn  Watkins , 
Brynawel, Heol y Parc, yn yr ysbyty 
am  gyfnod  cyn  y  Nadolig.  Braf  yw 
deall  ei  bod  adre  erbyn  hyn  ac  yn 
teimlo’n well. 
Dymuniadau  gorai  i  Gwenno, 

merch  Geraint  a  Caroline  Rees, 
Penywaun  a  dreuliodd  gyfnod  byr 
iawn  yn  yr  ysbyty  yn  ddiweddar. 
Gwellhad buan iti Gwenno. 

Cydymdeimlo 
Cydymdeimlwn  yn  fawr  iawn  â 
theulu’r Dixey’s, Heol y Ffynnon ar 
golli tad a thad­cu yn ddiweddar. 

Llongyfarchiadau 
Llongyfachiadau  i Ben, mab Wayne 
a  Carol  Williams,  Penywaun  ar 
basio ei brawf gyrru. 

Dyweddïo 
Llongyfarchiadau  i  Christopher 
Griffiths  a  Phillipa  Speyer  ar  eu 
dyweddïad  adeg  gwyliau’r  Nadolig. 
Mab  Shelagh  a’r  diweddar  Colin 
Griffiths,  Heol  y  ffynnon  yw  Chris 
ac  mae’n  gyfrifydd  gyda  Chwmni 
Penseiri  Wyn  Thomas  a  Gordon 
Lewis  yng  Nghaerdydd.  Mae 
Phillippa  yn  hanu  o  Sir  Benfro  ac 
mae  hithau’n  Reolwr  Busnes  gyda 
Chwmni  Llygad  Busnes  yng 
Nghasnewydd.  Dymuniadau  gorau 
i’r ddau. 

Y TABERNACL 
Ymateb i Drychineb y Tswnami 
Cafwyd  ymateb  rhyfeddol  i’r  apêl 
gan Eglwys y Tabernacl am gymorth 
i drueiniaid trychineb y Tswnami yn 
Asia.  Agorwyd  drysau’r  capel  am 
naw o’r gloch Fore Calan ac ymhen 
rhyw awr a hanner roedd y capel yn 
orlawn. Bu’n rhaid ail­gyfeirio’r ceir 
i ganolfan arall yng Nghaerdydd gan 
fod  tagfeydd  traffig  ar  bob  hewl  yn 
arwain i mewn i’r pentref. 
Roedd  hael ioni’r   aelodau, 

ffr indiau  a’r  pentrefwyr   yn 
rhyfeddol.  Derbyniwyd  toreth  o 
ddefnyddiau  meddygol,  offer  ar 
gyfer  babis,  dillad  gwely  a 

thywelion,  bwydydd  ac  offer 
ymolchi a phast dannedd. Bu criw o 
wirfoddolwyr wrthi’n  ddyfal  drwy’r 
bore’n  didoli  a  phacio’r  rhoddion 
mewn  bocsys  yn  barod  i’w  cludo  i 
Sri Lanka. 
Daeth  dwy  lori  anferth  i  nôl  y 

bocsys  fore  dydd  Iau,  Ionawr  6ed  a 
chafwyd  cymorth  aelodau  cydnerth 
timau  rygbi  Ysgolion  Cyfun 
Rhydf el en   a   Phla smawr   i 
ysgwyddo’r  baich  o  gario’r  bocsys 
i’r  lorïau.  Daeth  Gareth Wyatt  (cyn 
aelod  o  Deulu  Twm)  a  Ceri 
Sweeney,  dau  wyneb  cyfarwydd  o 
fyd  rygbi  i  helpu  gyda’r  gwaith 
caled.  Bydd  y  bocsys  yn  cael  eu 
cludo  ar  long  i  Sri  Lanka  a  bydd 
cynrychiolwyr  y  Groes  Goch  yn 
dosbarthu’r  nwyddau  i’r  mwyaf 
anghenus yno. 
Bu’n  rhaid  codi  rhyw  £2000  i 

gludo’r bocsys i Sri Lanka ond buan 
iawn  y  daeth  yr  arian  i  law  drwy 
haelioni’r aelodau a’u ffrindiau. 

Trefn y Suliau 
Chwefror  6ed  Gwasnaeth  Cymun  o 
dan ofal Y Gweinidog 
Chwefror  13ed  Y  Parchedig  Aled 
Edwards, Caerdydd 
Chwefror  20ed.  Gwasaneth  yng 
ngofal  plant  yr  Ysgol  Sul  a’r 
Parchedig Eirian Rees. 
Chwefror 27ain Y Parchedig Dafydd 
Edwards, Radur. 
Bydd  cyfarfod  o’r  Gyfeillach  yng 

nghartref Eirian ag Ann bob Nos Sul 
am  6  o’r  gloch  (arwahan  i  Sul 
hanner tymor). 

I ddechrau rhaid croesawu Mr Gavin 
Ashcroft  i'r   ysgol  i  ddysgu 
blwyddyn tri a phedwar yn yr adran 
Gymraeg. Gobeithio  bydd  yn  hapus 
iawn gyda ni a bydd yn mwynhau ei 
flwyddyn gyntaf o ddysgu. 
Cafwyd hanner  tymor prysur  iawn 

cyn  gwyliau'r  Nadolig  gyda'r 
ymarferion  tuag  at  y  cyngherddau 
Nadolig.  Perfformiodd  yr  adran 
Gymraeg  gyngerdd  yn  ogystal  â'r 
adran  Saesneg.  Roedd  y  ddau 
gyngerdd  yn  llwyddiant  mawr  gan 
fod  yr  holl  blant  a'r  athrawon  wedi 
gweithio mor galed. 
Cafodd  tîm  athletau'r  ysgol 

lwyddiant  mawr  hefyd  gan  iddynt 
ennill  yn  rownd derfynol  cylch Taf. 
Roeddent  wedi  cystadlu  yn  erbyn 
ysgolion  Castellau,  Dolau  a 
Pontyclun  ac  o  bob  son  roedd  yn 
gystadleuaeth  gyffrous  iawn.  Nawr 
bydd y timau yn ymarfer at y rownd 
nesaf  a  fydd  yn  cael  ei  gynnal  y 
tymor  yma.  Da  iawn  chi  blant  a 
diolch  i  Mrs  Charles  am  eu 
hyfforddi  a  phob  lwc  yn  y  rownd 
nesaf. 
Bu  tîm  rygbi'r  ysgol  yn  brysur  yn 

chwarae  gemau  yn  erbyn  ysgolion 
Coedpenmaen  a  Gwaun  Miskin 
hefyd.  Da  iawn  chi  fechgyn  achos 
ennill  oedd  eu  hanes  yn  y  ddwy 
gêm. Enillodd Heol y Celyn 45­7 yn 
erbyn  Coedpenmaen  ac  ennill  o 
drwch  blewyn  yn  erbyn  Gwaun 
Miskin  o  29  ­  28.  Cafodd  merched 
yr  ysgol  gêmau  pêl­rwyd  hefyd  yn 
erbyn  Pont  Sïon  Norton  a  St 
Michael's ond yn anffodus colli oedd 
eu  hanes  hwy.  Pont  Sïon Norton  7­ 
Heol  y Celyn  2  a'r  sgôr  yn  y  ddwy 
gêm yn erbyn St Michael's oedd 11­ 
4  a  3  ­  0.  Dim  ots  ferched  daliwch 
ati. 
Bu  nifer  o'r  adran  Saesneg  ar 

dripiau cyn y gwyliau hefyd. Un trip 
oedd  i  wylio'r  Snow  Queen  yng 
Ngholeg  Merthyr  ble  bu  y  rhan 
fwyaf o'r adran Saesneg. Y trip arall 
oedd i'r dosbarth derbyn yn yr adran 
Saesneg  i Theatr y Sherman i wylio 
`One  Dark  Night'.Yn  ôl  pob  son 
roedd  y  ddau  drip  wedi  bod  yn 
llwyddiant  mawr  gyda  phawb  wedi 
mwynhau. 

Dathlu’r Nadolig yn y Tabernacl

TONTEG A PHENTRE’R EGLWYS 
Gohebydd Lleol: Meima Morse 

Eleni  cynhelir  Eisteddfod  Urdd 
Gobaith  Cymru  yng  Nghanolfan 
Mileniwm  Cymru  yn  y  Bae.  Bydd 
hon  yn  Eisteddfod  gyffrous  iawn  a 
gwahanol  i’r  arfer.  Eisteddfod 
ddinesig heb ddim mwd! Eleni, bydd 
mwy  o  fwrlwm  a  mwy  o  gystadlu 
nag erioed o’r blaen! 
Mae  llawer  o  bobl  yn  holi  sut  yn 

union  fydd  yr  Eisteddfod  hon  yn 
gweithio. Wel,  lleolir  y  pafiliwn  yn 
Theatr  Donald  Gordon,  canolbwynt 
trawiadol  y  ganolfan  a  bydd  yr 
arddangosfa  Celf,  Dylunio  a 
Thechnoleg  hefyd  wedi  ei  lleoli  o 
fewn  yr  adeilad.  Cynhelir  y 
rhagbrofion  yn  sinemâu’r  UCI  a 
bydd  y  stondinau  wedi  cael  eu 
gwasgaru ar hyd y maes ac ar hyd y 
basn hirgrwn o flaen y ganolfan. 
Yn  wahanol  i’r  arfer  bydd  tair 

mynedfa  i’r  maes  er  mwyn  gadael  i 
bawb  fynd a dod  o Gei’r Forforwyn 
neu  o’r  Maes  Parcio,  a  bydd  hefyd 
ddigon  o  gysylltiadau  trafnidiaeth 
gyhoeddus,  yn  fysiau,  yn  drenau  ac 
yn  gychod,  neu’n  lwybr  beicio  i 
ddod  â  chi  i’r  maes  yn  ddidrafferth, 
ac  anogwn  bawb  i  ddefnyddio 
trafnidiaeth  gyhoeddus  er  mwyn 
hwyluso’r traffig yn y Bae. 
Gwyddom  fel  Mudiad  am 

ymroddiad  trigolion  Caerdydd  a’r 
Fro  i’r  Eisteddfod  pan  ddaw  i 
ymweld  â  Chaerdydd  fel  y  gwnaeth 
yn  2002.  Mae’n  diolch  yn  fawr  i 
bawb. 
Bydd  eich  cyfraniad  eto’n 

werthfawr  iawn  eleni.  Os  ydych 
chi’n  fodlon  rhoi  peth  o’ch  amser  i 
stiwardio  yn  ystod  wythnos  yr 
Eisteddfod,  30  Mai  –  4  Mehefin, 
cysylltwch  ag  Irfon  Bennett  ar  unai 
029 2063 5691 neu irfon@urdd.org . 
Bydd  hon  yn  Eisteddfod  na 

welwyd  ei  bath  o’r  blaen,  felly 
dewch  yn  llu!  Bydd  croeso  mawr  i 
chi  yn Eisteddfod  yr Urdd Canolfan 
Mileniwm Cymru 2005. 

Sut 
fyddwch 
chi’n 

cyrraedd? Gwellhad Buan 
Mae  Elwyn  Hughes,  Pennaeth  Ysgol 
Gymraeg  Gartholwg,  yn  derbyn 
triniaeth  yn  Ysbyty’r  Waun  ac  mae'r 
ardal  gyfan  yn  gadarn  o  ran  cefnogaeth 
ac am ddymuno'r gorau iddo. 

Bydd  Aled  Pickard  yn  gadael  am 
Cape Town, De Affrig  ar y 24ain o 
Ionawr am naw wythnos lle bydd yn 
gwneud  gwaith  gwirfoddol.    Yn 
ystod y  cyfnod bydd yn cyfrannu at 
waith  sy'n  cael  ei wneud mewn  dau 
faes  sy'n  adlewyrchu'r  problemau 
sy'n  bodoli  yn  y  rhan  yna  o'r  byd. 
Mae  un  prosiect  yn  ymwneud  ag 
addysg  feithrin  i  blant  sy'n  isel  eu 
gallu  ac  mewn  ardal  dlawd  iawn. 
Mae  llawer o'r plant hyn yn dioddef 
o  "post­natal  alcohol  syndrome". 
Mae'r  prosiect  arall  ynghlwm  ag 
addysgu pobl am HIV/AIDS yn un o 
dreflannau  Cape  Town.    Dyma 
fenter  a  fydd  yn  gyfraniad  pwysig 
mewn  meysydd  anghenus  a  diau 
fydd yn brofiad bythgofiadwy i Aled 
hefyd.   Mae'n  newyddion calonogol 
fod pobl  ifanc  ein hardal yn barod  i 
gynorthwyo  yn  y  modd  hwn  ac 
estynnwn    ddymuniadau  gorau 
posibl iti Aled. 

Merched y Wawr Tonysguboriau: 
Y  gŵr  gwadd  yng  nghyfarfod  mis 
Ionawr  oedd  Peter  Cutts.    Cafwyd 
noson  ddifyr  dros  ben  ac  yn  fodd  i 
agor  llygaid  y  gwrandawyr  gyda 
Peter  yn  disgrifio'i  waith  yng 
Nghapel  y Bedyddwyr Handsworth, 
Birmingham.  Yma roedd dros 300 o 
bobl  yn  y  gynulleidfa  ymhob 
gwasanaeth  ar  y  Sul  gydag  o  leiaf 
100  o  blant  yn  aelodau'r Ysgol  Sul. 
Roedd pob mynegiant yn fywiog yn 
y  gwasanaethau  a  chanu  Gospel  yn 
elfen  flaenllaw.    Byddai'r  Carnifal 
b l y ny d do l   y n   u c ha f bwyn t 
cymdeithasol,  fel  yn  Notting  Hill, 
Llundain.   Teg yw cofnodi  fod dros 
100 o aelodau Capel Handsworth yn 
bresennol yng Ngwasanaeth Sefydlu 
Peter yn Salem. 

Capel Salem 
Ydy,  mae  Megan  Cutts  yn  para  i 
deithio  yn  Ne  Amerig.    Yn  ystod 
dechrau'r flwyddyn mae wedi symud 
o  Santa  Cruz  i  Brasil  heibio 
Quizarro.   Bu ar daith pum niwrnod 
yn  y  Pantanel  ym Mrasil  lle  gwelir 
amrywiaeth  anhygoel  o  fywyd 
gwyllt, y mwyaf yn yr holl gyfandir. 
Yma  buont  yn  cerdded,  teithio 
mewn canŵ a marchogaeth er mwyn 
manteisio'n  llawn  ar  y  profiad 
unigryw  hwn.    Ta  waeth,  'dyw 
Megan  ddim  wedi  cael  llawer  o 
hwyl  wrth  bysgota  am  y  pyrana  ­ 
tybed  a  oes  un  neu  ddau  o'r 
darllenwyr  wedi  cael  mwy  o 
lwyddiant  yn  y  maes  hwn!    Aeth 
Megan  ymlaen  i  weld  Rhaeadrau 
Iguacu  sy'n  cael  ei  gyfrif  yn  un  o 
ryfeddodau  naturiol  mwyaf    y  byd. 
Mlaen  ar  ei  thaith  wedyn  o  un 
rhyfeddod  i'r  llall  a'r  un  nesaf  oedd 
edrych  ar  fachlud  haul  dros  Rio  o 
ben  Pan  de  azucar.  Ymhen 
pythefnos gobeithia Megan gyrraedd 
Patagonia  a  blasu  Cymreictod  ar 
gyfandir arall.  Pob hwyl i Megan yn 
yr Ariannin. 

Bedyddiwyd  Aneurin  Daniel,  mab 
Gwerfyl  a  Tomos  Morse  yng 
Nghapel Bethania Tonypandy, lle bu 
Lona  ,  ei  famgu,  yn  weinidog  am 
flynyddoedd.  Gweinyddwyd  y 
Gwasanaeth  arbennig  hwn  gan  y 
ddwy  famgu  gyda'i  ddadcu  wrth  yr 
organ.  Diolchir yn wresog i aelodau 
Bethania  am  eu  croeso  twymgalon 
ac am sicrhau bod yr achlysur yn un 
gwresog ymhob ystyr y gair. 

Y Gymdeithas: 
Y mis hwn y gŵr gwadd oedd Gwyn 
Griffiths  ac  ni  allai  fod  wedi  dewis 
pwnc  mwy  addas  fel  anerchiad,  ­ 
"Llun  Salem".    Cafwyd  noson 
ddiddorol  dros  ben  ac  un  a  fu'n 
gyfrwng  i  greu  balchder  yn  ein 
treftadaeth  fel  Cymry.    Diolch  eto 
Gwyn.    Y  mis  nesaf  edrychwn 
ymlaen at  groesawu CYD, Aberdâr, 
sefydliad tebyg i'n Cymdeithas ni yn 
Salem.

CREIGIAU 
Gohebydd Lleol: Nia Williams 

Priodas brenhines y Tylwyth Teg! 
Ar  y  dydd  Mercher  cyn  y  Nadolig 
priodwyd  Lynfa  Thomas  a  Scott 
Barnett. Merch Don a Trish Thomas, 
Pentyrch,  yw  Lynfa,  ac  fe  gafodd 
ddiwrnod  i'w  gofio!  Castell  Coch 
ydoedd  lleoliad  y  gwasanaeth  (ble 
arall? Cartref 'ysbrydol' Lynfa ers yn 
ferch  fach!).  Gweinyddwyd  y 
briodas  gan  Janet  Davies  (Ogwen). 
Cafwyd  darlleniadau  gan  Sybil 
Bevan a Gareth, brawd Lynfa ddaeth 
yn ôl o dde America yn arbennig ar 
gyfer  yr  achlysur.  Yn  ystod  y 
seremoni  bu  Katherine  Thomas  yn 
canu'r  delyn  a  chafwyd  darnau 
arwyddocaol  iawn ­  'Pelagia's Song' 
o'r  ffilm Captain Corelli  i  gerdded  i 
mewn,    'Mil  harddach  wyt'  a'r 
'Flower  duet'  tra'n  arwyddo  ac  i'w 
hebrwng  allan  'It  had  to  be  you'. 
Edrychai  Lynfa  fel  brenhines  ­  a 
Scott,  y  priodfab  yn  arbennig  o 
smart  yn  ei  'Ellis'  tartan.  Glen, 
brawd  Scott  oedd  y  gwas  priodas, 
drygionus! Ffion, Cate  a Lucy oedd 
y morynion, Steffan  oedd  y  'dewin', 
tra gofalai Iain a Michael Barnett am 
y modrwyon. 
Yn  De  Courcey's  y  cynhaliwyd  y 

wledd briodas ­ ac am wledd hyfryd! 
Wedi  mis  mêl  yn  yr  Alban 
dychwelyd i Faes y Nant, Creigiau a 
wnaethant.  Erbyn  hyn  mae'r  tymor 
wedi  hen  ddechrau  a  Lynfa  'n  ôl 
wrth  ei  gwaith  yn  ysgol  Gynradd 
Creigiau. 
Pob  bendith  a  phob  hapusrwydd  i 

chi'ch dau. 

Talebau Tesco 
Ydych  chi'n  aelod  o  glwb  select 
Sheila Dafis  sy'  n  derbyn  'vouchers' 
Tesco  ganddi  bob  mis?  Os  nad 
ydych,  pam  felly?  Mae'r  cynllun 

prynu  'vouchers'  yn  fisol  yn  hybu 
gweithgareddau  Cymraeg  y  Fenter 
yn  aruthrol.  Wrth  fuddsoddi  mewn 
hyn  a  hyn  bob  mis  rydych  chi  yn 
sicrhau  bod  y  cwmni  mawr  Tesco, 
yn rhoi arian i gynlluniau cyffrous y 
Menter  Iaith  yn  Rhondda  Cynon 
Taf. Mae hwn yn gynllun sydd wedi 
bodoli  ers  ymweliad  diwethaf 
Steddfod  yr Urdd  i Daf Elai  a  thros 
gyfnod  o  flynyddoedd  mae  Tesco 
wedi  cyfrannu'n  hael  tuag  at 
weithgarwch Cymraeg  y  sir. Os  am 
fwy  o  wybodaeth,  neu'n  well  fyth 
am  ymuno  'da'r  cynllun,  rhowch 
ganiad i Sheila ar 02920 891360. 

Llongyfarchiadau ... 
...  mawr  i  Ruth  a'r  Dr  Owain 
Thomas,  Meisgyn  ar  enedigaeth 
merch fach, Alys, ganol mis Ionawr. 
Mae Gwenfil a Lynn ar ben eu digon 
yn  ddat­cu  a  mam­gu  am  y  tro 
cyntaf! 

Eich newyddion chi 
Mae'n  siwr  bod  'na  lawer  o 
ddigwyddiadau,  o  lwyddiannau,  o 
ddathliadau  –  o  newyddion  yn 
gyffredinol  wedi  eu  hesgeuluso  a'u 
methu'n  llwyr   yn ystod y flwyddyn 
­ ga  i ofyn yn garedig  i ddarllenwyr 
y  golofn  hon  anfon  eu  pytiau  ataf 
neu  yn  syth  i  Penri  trwy  e­bostio 
pentyrch@tafelai.net 

Cydymdeimlad 
Estynnwn ein cydymdeimlad llwyraf 
i'r  Dr  Joan  Williams  a  gollodd  ei 
thad  ar  ddydd  San  Steffan. 
Ymgartrefai  Mr  Elidyr  Williams 
gyda'i  ferch  ym Maes  Cadwgan  ers 
rhai blynyddoedd bellach ond brodor 
o  Lansadwrn  ac  yn  ddiweddar  y 
Sgeti ydoedd Mr Williams. 

Lynfa a Scott Barnett 

Llongyfarchiadau ... 
...  i  Rhian  Haf  (Radio  Cymru)  a 
Mark, Castle View ar enedigaeth Cai 
ychydig  cyn  y  Nadolig  ­  a  mae  e'n 
gariad bach! 

Blas ar lwyddiant 
Llongyfarchiadau  mawr  i  Steffan 
Jones, y Coach House, Creigiau ar ei 
lwyddiant anhygoel ym myd arlwyo. 
Disgybl  ym  mlwyddyn  11  ysgol 
Plasmawr  yw  Steffan  ac  yn 
ddiweddar  enillodd  ei  le  yn  rownd 
derfynol  cystadleuaeth  Futurechef 
2005.  Trefnir  y  gystadleuaeth  ar 
gyfer cogyddion ifanc gan asiantaeth 
sy'n  cefnogi  addysg  arlwyo,  sef 
Springboard. Cynhelir y rownd nesa 
yng  Ngholeg  Colchester  Avenue, 
Caerdydd y mis hwn a dymunwn yn 
dda iawn i Steffan, gan obeithio mai 
ef fydd pencampwr Cymru ac y caiff 
fynd  ymlaen  i  gynrychioli  ei  wlad 
pan fydd y ffeinal  fawr yn Llundain 
ym  mis  Mawrth.  Yn  y  rownd 
ddiwethaf gwnaeth Steffan bryd dau 
gwrs  ­  sef  cyw  iâr  wedi'i  stwffio, 
gyda  saws  gwin  gwyn  a  madarch 
ynddo  a  thatws  'duchess'  wedi 
peipio, a moron a ffa  i'w garneisio ­ 
fel  prif  gwrs  ac  yna  i  ddilyn  pwdin 
toffi  gludiog  gyda  saws  hufen  a 
thoffi wedi ei osod ar y plât fel gwe 
pry  copyn.  Tynnu  dwr  i'r  dannedd! 
Pob lwc i ti, Steffan.

Antur enbyd Lynn 
Croeso’n ôl yn ddiogel i Lynn Abel, 
Creigiau, ar ôl antur anhygoel yn ne 
America. Cawn bigion o ddyddiadur 
Lynn mewn llun a gair gyda ychydig 
o gefndir isod ­ 

Mis  Tachwedd  diwethaf  aeth  Lynn 
ynghyd â 56 o ferched eraill dewr o 
Brydain  ar  daith  gerdded  go 
arbennig  yn  ne  America  ­  er mwyn 
codi  arian  ac  ymwybyddiaeth  i'r 
elusen  Gofal  Cancr  y  Fron.  Gadael 
Heathrow am y daith hir i San Paulo 
­ pob un yn ei grys­T pinc arbennig! 
O  San  Paulo  i  Frasilia  ar  awyren 
arall.  Y  golygfeydd  ynddynt  eu 
hunain  wedi  bod  yn  agoriad  llygad. 
Wedi  deg  awr  ar  hugain  o  deithio, 
cyrraedd  Alto  Paradiso  ­  Paradwys 
uchel!  Tref  fach  gyntefig  iawn  ­  lle 
roeddent  i  dreulio  noson  mewn 
gwesty bach cyn dechrau ar eu  taith 
gerdded o 65 milltir dros gyfnod o 6 
diwrnod!  Cerdded  dros  fynyddoedd 
a  thrwy  afonydd,  ar  hyd  traciau  a 
weithiau  coedlannau  bambw  ­  nid 
cerdded  bnawn  Sadwrn  i'r  gwan­ 
galon  oedd  hwn!  Rhannwyd  y 
cerddwyr  yn  dri  grwp  ­  pob  un  â'i 
'gu ide '   p rof iadol  l l eo l .   Ar 
gyfartaledd  cerddent  rhwng  8  a  15 
milltir y dydd a hynny mewn gwres 
aruthrol o uchel ­ rhwng 35 42 radd ­ 
felly roedd dod ar draws y rhaeadrau 
hardd  oedd  o  fewn    y  parc 
cenedlaethol  yn  olygfa  i'w 
chroesawu! 

Dan  gynfas  y  cysgent  gyda'r  nos, 
canhwyllau  a'r  sêr  roddai  olau 
iddynt. Bob nos cawsant swper wedi 
ei goginio gan y ffermwyr lleol oedd 
yn byw yn agos i'w llwybr cerdded ­ 
cynigiwyd  y  'local brew'  iddynt  ond 
yng  ngeiriau  Lynn  'roedd  hwnnw'n 
lethal!'. 
Wyth  o  ferched  o  Gymru  gafodd 

eu dewis i wneud y daith. Rhoddodd 
yr  antur  gyfle  i  Lynn  a'i  thebyg 
rannu profiadau personol dwys iawn 
ynghylch eu brwydrau yn gorchfygu 
Cancr  y  fron.  Cawsant  amser  i 
f e ddw l   yn   s yn f y f y r i o l ,   i 
werthfawrogi  pob  cefnogaeth  a 
gawsant  gan  eu  teuluoedd  a 
ffrindiau, eu tìmau meddygol a chan 
yr  elusen  arbennig  roeddent  yn  ei 
chefnogi  trwy  'gerdded  noddedig'  ­ 
Gofal Cancr y Fron. 
'Y  peth  mwyaf  defnyddiol  oedd 

gen i oedd fy hen 'sarong' Roedd hi'n 
sgarff,  yn  dywel,  yn  orchudd  damp 
braf, weithiau'n set o  lewys cwl, dro 
arall yn 'drowsus'  ­ hynod handi!' 
'Roedd  y  'guides'  yn  arbennig  o 

wybodus am fywyd gwyllt yr ardal a 
dywedwyd  wrthym  ein  bod  ni'n 

Lynn yn y cefn ar y chwith 
Y tirwedd ­ roedd rhai o'r copaon 

yn uwch na Ben Nevis. 

Lynn o flaen ei phabell gyda'i dilledyn pwysicaf 
i'r chwith ohoni ­ y 'sarong'. 

Lynn gyda ffrind yn barod am noson 
allan i ddathlu pen y daith yn Rio! 

cerdded  rhai  o  diroedd  hyna'r  byd. 
Ffilmiwyd  'Walking  with  dinosaurs' 
yma'. 'Fy un siom fawr ­ welais i'r un 
Tarantula  ­  ond  gwelais  ddigon  o 
Doucans,  parakeets  a  macaws  ­  a'r 
fwltwriaid!' 
Os am fwy o hanesion ­ cysyllwch 

â  Lynn  ­  mae  ganddi  stôr  o 
anturiaethau i'w hadrodd! 
Llongyfarchiadau  i'r  merched  i 

gyd  am  gyflawni  y  fath  gamp  a 
chodi arian ac ymwybyddiaeth yr un 
pryd! Mae lle i fwy yn y coffrau, dw 
i'n siwr!

MENTER 
IAITH 

ar waith yn 
Rhondda 
Cynon Taf 

01443 226386 

www.menteriaith.org 

DW Y NW E N ,   D E W I   A ’ R 
EISTEDDFODAU 
Mae’n  adeg  dda  o’r  flwyddyn  i  fod  yn 
Gymro neu’n Gymraes! Yn enwedig  i’r 
cariadon  gyda’r  cyfle  i  ddathlu 
dwywaith  gyda  Dwynwen  ar  25ain 
Ionawr  a  Ffolant  ar  14eg  Chwefror. 
Dathlu  dwywaith?  Wel,  ie,  wrth  gwrs 
pam ddim? Dathlu dwywaith wrth gwrs. 
Os ydw  i’n deall yn  iawn mae’r Cymry 
yn  dathlu ar  25ain  Ionawr a’r Eidalwyr 
yn  dathlu  ar  14eg  Chwefror  a’r 
Prydeinwyr  druan  heb  unrhyw  ysbryd 
cariadus o gwbl! 
Yn fuan wedyn daw Dydd Gŵyl Dewi 

a  chyfle  arall  i  bobl  benderfynu 
ymddwyn fel Cymry gan ddewis i siarad 
Cymraeg,  gwrando  ar  Radio  Cymru, 
edrych  ar  S4C,  gofyn  am  ffurflenni 
Cymraeg  gan  y  sefydliadau  cyhoeddus 
hynny  sydd  i  fod  i  gynnig  gwasanaeth 
Cymraeg  i  ni,  darllen  “Y  Cymro”  a 
“Golwg”,  cymryd  tanysgrifiad  at  bapur 
dyddiol  Cymraeg  newydd  “Y  Byd”, 
benthyg  llyfrau  Cymraeg  o’u  llyfrgell 
leol neu brynu llyfrau Cymraeg o Siop y 
Bon t .   Ma e   p ob l   yn   gwn eud 
penderfyniadau  fel hyn ac  un  rheswm  i 
mi  ail  gynnig  y  cyngor  yma  ydy’r 
ddealltwriaeth  bod  rhai  wedi  ymateb  i 
sylwadau  tebyg  adeg  y  Dolig.  O 
safbwynt  y  fenter  ewch  un  cam 
ymhellach  a  rhowch  arian  i  ni  barhau 
gyda’n  gwaith  gan  lenwi  ffurflen 
cefnogi ariannol ­ mae ar gael yma neu 
ar  ein  gwefan www.menteriaith.org    ac 
y mae  yn  bwysig  iawn  i ni gael  parhau 
â’r gwaith. 
Mae’r  Eisteddfodau  yn  dod  – 

Eisteddfodau  Cylch  a  Sir  ac  wedyn 
Eisteddfod arbennig Yr Urdd i lawr ym 
Mae  Caerdydd.    Caiff  Yr  Urdd  wneud 
eu  cyhoeddiadau  eu  hunain  ond  deallaf 
y  bydd  yn  arbennig  iawn  ac  yn  werth 
ymweliad  a  chefnogaeth  go  iawn  eleni. 
O  safbwynt  Rhondda  Cynon  Taf  bydd 
angen help a chymorth ar filoedd o blant 
i  gystadlu  ac  y mae  eisiau  i  bob  ysgol, 
Clwb  Carco,  Clwb  Ieuenctid  a  grŵp 
cymdeithasol  gymryd  rhan  yn  yr 
Eisteddfodau Cylch  a  Sir  –  yn  rhy  aml 
dydyn  ni  ddim  yn  gwerthfawrogi’r 

pethau hyn nes ein bod yn eu colli nhw. 

SÊR  RYGBI  YN  YSBRYDOLI’R 
IEUENCTID 
Cafwyd  Cynhadledd  Chwaraeon 
Cymraeg yn Aberdâr ar ddiwedd Ionawr 
gyda Robert  Jones ac Alun Wyn Bevan 
fel siaradwyr gwadd a nifer fawr o bobl 
ifanc  yn  ogystal  â  staff  Cyngor 
Chwaraeon Cymru a Chyngor Rhondda 
Cynon Taf  a  Bwrdd  yr  Iaith.    Diolch  i 
Dewi Phillips, Aneirin Karadog a Vicky 
Pugh am drefnu a’r bobl ifanc am lenwi 
holiaduron  ynglŷn  â  chwaraeon.   Cawn 
ni weld beth a ddaw ohono.   Mae galw 
am  staff  chwaraeon  Cymraeg  a 
Phartneriaeth  Chwaraeon  newydd, 
Canolfan  Hamdden  benodol  neu 
ganolfannau  neu  gyms  preifat  hyd  yn 
oed  yn  y  tymor  hir.  Yn  y  tymor  byr 
rydym  yn  gobeithio  gweld  rhyw 
ymdrech  i  ddatblygu  chwaraeon  yn  y 
Gymraeg  ­  efallai  trwy  adfer  y 
Nosweithiau  Cymraeg  a  fuodd  mor 
boblogaidd yn y canolfannau hamdden. 

CYNLLUNIAU  CHWARAE’R 
GWANWYN  A’R  PASG  GYDA’R 
CRIW COCH 
Bydd  ein  cynlluniau  chwarae  Cymraeg 
ar  agor  fel  arfer  adeg  gwyliau’r 
gwanwyn  ar  safleoedd  Abercynon, 
Bronllwyn, Rhydfelen a Llanhari gydag 
amserlen  wych  o  weithgareddau  yn 
cynnwys  “Parti  Ffolant  Siocled”, 
diwrnod  “Pop  Idol”  gydag  ymweliad 
gan  grwpiau  lleol  dawnsio  a  chanu, 
diwrnod  “Crempogau  Wythnos  yn 
Hwyr”,  “Rygbi’r  6  Gwlad”,  diwrnod 
“Corynod”  neu  “Pry  Gop”  a  Pharti 
“Bwyd  y  Byd”  i  orffen  wythnos  lawn 
iawn.  Y  Criw  Coch  fydd  yn  arwain 
unwaith  eto  gyda  Gareth  Parsons,  Siân 
Williams,  Natalie  Seely,  Leanne 
Phillips, Nicola Hatch, Michelle Davies, 
Gerwyn  Jones,  Rachel  Owen, Michelle 
Davies  ac  eraill  wrth  law  i  ddiddanu  a 
gofalu  am  eich  plant.    Cymunedau  Yn 
Gyntaf  sy’n  cefnogi’r  Hwyl  a  Sbri  yn 
Bronllwyn  ac  rydym  yn  gobeithio  y 
bydd Cyngor Rhondda Cynon Taf yn eu 
cefnogi  hefyd.  Mae’r  gwasanaethau  ar 
agor rhwng 8.30am a 5.30pm bob dydd. 
Cewch  drefnu  lle  drwy  dalu  ar  gerdyn 
credyd  Visa  /  Mastercard  ar  01443 
226386. 

SAFONAU UCHEL  CRIW GLAS Y 
CLYBIAU CARCO 
Mae  modd  defnyddio  eich  cardiau 
credyd nawr i dalu am lefydd i’ch plant 
yn  y clybiau carco naill ai yn y clybiau 
eu  hunain  neu  drwy  ffonio  01443 
226386.    Mae’r   staff  yn  cael 
hyfforddiant  ynglŷn  â hyn  ac  fe  all  fod 
yn haws o lawer i chi ac i ni os ydych yn 
talu  trwy  gerdyn.  Rydym  wedi  trefnu 

llawer  iawn  o  hyfforddiant  i’n  staff 
eleni.  Y  mae’r  staff  i  gyd  yn  cael  siec 
CRB ac y mae 84% ohonynt nawr gyda 
thystysgrif  Cymorth  Cyntaf  cyfredol. 
Mae  cwrs  Hylendid  Bwyd  wedi  trefnu 
ac y mae trefniadau ar y gweill am gwrs 
Arweinyddiaeth  Chwaraeon  i  ddilyn. 
Mae  bwyd  yn  bwysig  iawn  yn  y 
gwasanaethau  ac  ie mae’r  plant  dal  yn 
mwynhau McDonalds ond y mae Bwyd 
y Byd yn cynnig dewisiadau eraill ac y 
mae Ffrwythau, Dŵr a Bwyd Iach hefyd 
yn cael sylw.  Mae symudiadau i ffwrdd 
o’r  teledu  a’r  fideo  hefyd.    Wrth  gwrs 
bydd  y  cyfleusterau  ar  gael  ond  y mae 
symudiad  tuag  at  Aerobics,  Ioga  a 
Ffitrwydd Cylchoedd y Gym yn ogystal 
â’r  gweithgareddau  arferol  o  Gelf  a 
Chrefft, Coginio a Gemau Bwrdd ac ati. 
Ydy  ­  mae’r  staff  yn  edrych  yn  smart 
iawn yn eu crysau glas newydd!  Mae’r 
clybiau ar agor yn Abercynon, Aberdâr, 
Bronllwyn,  Bodringallt,  Castellau, 
Dolau, Evan James, Heol y Celyn, Garth 
Olwg,   Llwyncelyn ,   Llanharan, 
L l yn yfo rwyn ,   Pon t s i onnor t on , 
Rhydygrug, Tonyrefail, Tonysguboriau, 
Twynyrodyn  ac Ynyswen.   Mae  syniad 
o  agor  clwb  newydd  hefyd  yn  ysgol 
newydd  Llantrisant  ­  os  oes  diddordeb 
gennych  chi  mewn  gweld  clwb  neu 
weithio  mewn  clwb  yn  y  fan  honno 
efallai  y  gallwch  chi  ffonio  01443 
226386  gan  adael  eich  manylion.  Os 
ydych  chi  eisiau  gwaith  y mae  gennym 
gyfweliadau bob mis. 

LLINOS OWEN YN GADAEL 
Llinos Owen sydd wedi bod yn trefnu’r 
gweithgareddau  plant  eleni  ac  y  mae 
wedi  gwneud  yn  arbennig  o  dda. 
Roeddwn  yn  gobeithio  y  byddai  yn 
dewis aros ond deallaf ei bod am fynd i 
weithio  yn  agosach  gyda’r  plant  yn 
hytrach na threfnu sydd yn golled mawr 
i  ni.    Diolch  iddi  am  ei  gwaith  a  phob 
lwc yn y dyfodol. A fydd swydd yn cael 
eu  hysbysebu?  Wel,  mae  gwir  angen 
rhywun i wneud y gwaith ond rhaid i ni 
gael yr arian yn gyntaf..... 

DYBLYGU’R DYSGWYR 
Dwi  ddim  yn  siŵr  os  oes  dwywaith 
cymaint o bobl yn dysgu Cymraeg nawr 
ond  deallaf  fod  llawer  iawn  mwy  yn 
dysgu.    Mae  llawer  o  adroddiadau  ac 
ymchwil yn y maes yma ar hyn o bryd. 
Mae gennym lot fawr o foreau coffi gan 
gynnwys  Aberdâr,  Aberpennar, 
Penrhiwceibr,  Maerdy,  Llwynypia, 
Cwm  Clydach  a  Llantrisant  gyda 
dysgwyr  hefyd  yn  cyfarfod  ym 
Mhontypridd  ac  Ynysybwl  a  Thonteg 
heb lawer o gefnogaeth gennym ni. Mae 
dau Is­Bwyllgor Dysgwyr gennym nawr 
yn  trefnu  gweithgareddau  un  yn 
Llantrisant  o  dan  gadeiryddiaeth  Colin

A GWAELOD Y GARTH 

Gohebydd Lleol: Martin Huws 

Williams  ac  un  yn  Aberdâr  o  dan 
gadeiryddiaeth  Linda  Spilsbury.   Mae’r 
ddau  yn  bwysig  iawn  i  ni.  Rydym  yn 
cydweithio  gyda  thiwtoriaid  y  cylch  i 
weld cyfres o Sadyrnau Siarad yn ystod 
y flwyddyn nesaf felly ­ bydd yn barod ­ 
yn ogystal â chiniawa Dydd Gŵyl Dewi 

POTENTIA  ­  CWLWM  BUSNES  – 
BWYD UNWAITH ETO 
Cynhelir  cyfarfod  nesaf  y  Cwlwm 
Busnes  ar  22ain  Chwefror  2005  yn 
swyddfeydd  Rhondda  Cynon  Taf 
Abercynon  ­  a  Bwyd  ydy’r  thema 
unwaith  eto.    Yn  dilyn  llwyddiant 
ymweliad  disgyblion  Rhydfelen  gyda 
Menter  i’r  Ifanc  rydym  yn  gobeithio  y 
bydd criw o ddisgyblion mentrus ar gael 
i  wneud  cyflwyniad  i  ni  yn  ogystal  â 
chynhyrchydd bwyd lleol ­ mae sôn am 
gyris  Cymraeg  ond  y  mae  hyn  i’w 
gadarnhau.    Bydd  tua  10  o  bobl  wedi 
mwynhau cwrs Potentia arall yn deffro’r 
ysbryd  mentrus  o  dan  arweinyddiaeth 
Menter  a  Busnes,  Danny  Grehan,  gyda 
chymorth  Sali  James  a  Vicky  Pugh  a 
mwy  eto  yn  cael  gwneud  cwrs  gyda 
Guto Bebb ym mis Mawrth bob nos Iau 

CWRS CYFIEITHU AR Y PRYD 
Bob nos Lun ym Mis Mawrth bydd Elin 
Tudur  yn    arwain  Cwrs  Cyfieithu  ar  y 
pryd  i’r  rhai  sydd  eisiau  ystyried 
cyfieithu  fel  gyrfa,  datblygu  eu  sgiliau 
neu ystyried darparu gwasanaeth i ysgol, 
ysgol feithrin neu grŵp lleol. Mae offer 
cyfieithu  ar  gael  gan  y  fenter  a 
Chyfieithydd  Cymunedol  hefyd  i 
ddarparu  gwasanaeth neu  gyngor ar  sut 
mae  trefnu  gwasanaeth  – Rhian  Powell 
ar 01685 877183 

CYMUNEDAU  YN  GYNTAF  YN 
CYNNIG ARIAN YN GYNTAF 
Os gyda chi brosiect lleol Cymraeg? Ar 
hyn  o  bryd  y  mae  gennym  arian  i 
gefnogi  hyfforddiant  a  datblygu 
prosiectau bach  – wel, prosiectau mawr 
£500 yr un i sawl un – beth am ddechrau 
cylch  meithrin?  Cylch  Ti  a  Fi?  Grŵp 
CYD  Newydd?  Cangen  Merched  y 
Wawr?  Cylchgrawn  Ieuenctid?  Os 
ydych  chi’n  gweithio  mewn  ardal 
Cymunedau Yn Gyntaf ac eisiau rhedeg 
prosiect  cyn  diwedd  Mawrth  eleni 
rhowch  wybod  gan  ffonio  01685 
877183. Y mae Cymunedau Yn Gyntaf 
yn  bwysig  iawn  i  ni  ac  yn  llwyddiant 
mawr  iawn  diolch  i  Lindsey  Jones, 
Rhian  James,  Helen  Davies  ac  Aneirin 
Karadog. 

RHOWCH  ARIAN  A  GOFYN  AM 
ARIAN 
Oes modd  i  chi  gefnogi  ni?  Rydym  yn 
chwilio  am  bobl  i  wneud  cyfraniad 
misol  gan  lenwi  ffurflen  archeb  banc. 

Os  ydych  yn  gallu  cyfrannu  bob  mis 
byddai  yn  help  mawr  iawn  i  ni  barhau 
gyda’r  gwaith.  Rydym  yn  chwilio  am 
bobl i helpu hefyd gyda chynllun Tesco 
sy’n meddwl eich bod yn gallu ein helpu 
ni tra’n siopa yn Tesco – rhowch alwad i 
Huw  neu  Helen  ar  01443  226386  os 
ydych chi’n gallu ein helpu ni. 

Steffan Webb 
Prifweithredwr 
Menter Iaith 

DWYN: DIM ANRHEG 
Ni  chafodd  merch  anrheg  Nadolig 
wedi  i  ddau  leidr  oedd  yn  gwisgo 
masgiau  ddwyn  telyn  o  siop  yn 
Ffynnon Taf. 
Roedd  y  delyn  34­tant  yn  bum 

troedfedd o hyd ac yn werth £1,500. 
“Hwn  yw’r  tro  cynta  i  rywun 

ddwyn  telyn  o  un  o’n  siopau,” 
meddai  Brynmor  Williams  o 
Delynau Salvi. “Yn anffodus, doedd 
telyn  oedd  yn  gwmws  yr  un  peth 
ddim ar gael ac felly chafodd y ferch 
ddim ei hanrheg Nadolig.” 
Dylai  unrhywun  â  gwybodaeth 

ffonio  Gorsaf  Heddlu  Pontypridd 
neu Taclo’r Tacle ar 0800 555111. 

800 O SWYDDI’N SAFF 
Mae  gweithwyr  yn  Nantgarw’n 
dathlu ar ôl ennill cytundeb i gynnal 
a chadw awyren newydd. 
Bydd  gweithwyr  GEES  yn  trin 

peiriannau’r  Airbus  A380,  awyren 
fasnachol  fwya’r    byd.  “Mae  hwn 
wedi  digwydd  oherwydd  bod  ein 
profiad  a’n  sgiliau  yn  cael  eu 
cydnabod  yn  rhyngwladol, ” 
meddai’r rheolwr gyfarwyddwr Karl 
Fessenden. 
Yn Nhachwedd enillodd y cwmni 

gytundeb  i  gynnal  a  chadw 
awyrennau Boeing cwmni Ryanair. 

CARCHAR I HEDDWAS 
Mae heddwas cymunedol o Ffynnon 
Taf  wedi  ei  garcharu  am  12 
mlynedd. 
Roedd  Kevin  Williams,  50  oed  o 

Lan­y­ffordd,  wedi  gweithio  gyda 
phlant tra oedd yn heddwas am 26 o 
flynyddoedd. 

Yn  Llys  y  Goron  Caerdydd  fe’i 
cafwyd  yn  euog  o  dreisio,  ymosod 
yn  anweddus  a  thynnu  lluniau 
pornograffaidd  o  ferch.  Bydd  ar 
gofrestr  troseddwyr  rhyw  am 
weddill ei fywyd. 

ANRHYDEDD I BLEDDYN 
Mae  cyn­chwaraewr  rhyngwladol 
wedi  cael  ei  anrhydeddu  hanner 
canrif  wedi  iddo  chwarae  ei  gêm 
rygbi  ola.  Bleddyn  Williams,  y 
canolwr  o  Ffynnon  Taf,  sy  wedi 
derbyn yr MBE. 
Enillodd  22  o  gapiau  i  Gymru 

rhwng 1947 a 1955 a chwaraeodd i’r 
Llewod  mewn  pum  gêm  brawf.  Ei 
uchafbwynt  oedd  bod  yn  gapten  i 
Gaerdydd  a  Chymru  pan  drechon 
nhw’r Crysau Duon yn 1953. 
Ar  ôl  rhoi’r  gorau  i  rygbi  roedd 

Bleddyn  yn  ohebydd  papur  newydd 
The  People.  Fe  yw  llywydd  Clwb 
Athletau Caerdydd a bydd yn 82 oed 
yn Chwefror. 

RHWYSTRO HEDDWAS 
Yn Llys Ynadon  Pontypridd  cafodd 
dyn o Nantgarw ryddhad amodol am 
18 mis.    Roedd Gareth Morgan,  25 
oed  o’r  Hendre,  wedi  rhwystro 
heddwas   rha g  cyf lawni  ei 
ddyletswyddau. 

DIGWYDDIADAU 
CAPEL BETHLEHEM, Gwaelod­ 
y­garth,  10.30am.  Chwefror  6:  Y 
Gwein idog,   Oedfa   Gymun; 
Chwefror  13:  Y  Parchedig  Gareth 
Davies; Chwefror 20: Y Gweinidog; 
Chwefror 27: Y Gweinidog. 

CYLCH  MEITHRIN  Ffynnon 
Taf,  9.30­12,  dydd  Llun  tan  ddydd 
Gwener.  Taliadau:  £4.75  y  sesiwn. 
Ti a Fi, 1.15­2.30 bob dydd Mawrth. 
Taliadau: £1.50 y sesiwn. 

CYMDEITHAS  ARDDWROL 
Ffynnon  Taf  a’r  Cylch:  ddydd 
Mawrth  cynta’r  mis,  Clwb  Cyn­ 
Aelodau’r  Lluoedd  Arfog,  Glan­y­ 
Llyn.  Manylion  oddi  wrth  Mrs 
Toghill,  029 20 810241.

YSGOL GYFUN 
LLANHARI 

Casglu arian i'r apêl tsunami 
Mae  nifer  o  ddisgyblion  drwy'r 
ysgol  yn  cynnal  gweithgareddau  er 
mwyn codi arian i'r apêl tsunami. Fe 
fu  rhai  o  ferched  blwyddyn  8  yn 
coginio  cacennau  a'u  gwerthu  i'r 
disgyblion  eraill.  Fe  fu  bechgyn  a 
merched blwyddyn 9 yn cynnal gêm 
pêl­rwyd  yn  ystod  amser  cinio  gan 
dalu  i  chwarae,  a  gofyn  i 
ddisgyblion  oedd  am  eu  gwylio  i 
dalu hefyd. Mae dros £1,200 wedi ei 
godi hyd yn hyn. 

Lansio ffilm 
Diogelwch ar y bysiau 
Fe  aeth Mr  Stephens, Mrs Cynan  a 
Miss  M.  Edwards  gyda  40  o 
ddisgyblion  i  sinema'r  Odeon  yn 
Sarn  ar  gyfer  lansio  y  ffilm 
"Diogelwch  ar  y  bysiau".  Fe  fu  y 
disgyblion  yna  i  gyd  yn  cymeryd 
rhan  yn  y  ffilmio  yn  ystod  yr  haf. 
Mae'r  ffilm,  sydd  wedi  cael  ei 
chynhyrchu  yn  ddwyieithog,  yn 
mynd i gael ei dosbarthu i bob ysgol 
yng  Nghymru  ac  i  rai  ysgolion  yn 
Lloegr  hefyd.  Roedd  Gweinidog 
Addysg  Jane Davidson yn y  lansiad 
ac fe fu llawer o ganmol i'r ffilm. 

Her technoleg 
Yn  ddiweddar  fe  ddaeth  aelodau  o 
EBP  a  DARA  i'r  ysgol  i  weithio 
gydag  aelodau  o  Flwyddyn  9. 
Cafodd pawb  eu  rhannu  i  grwpiau  i 
geisio  datrys  3  her  wahanol.  Fe  fu 
rhai yn ceisio creu pontydd, eraill yn 
cynhyrchu  rocedi  ac  eraill  yn  ceisio 
cael  marblis  i  gymryd  30  eiliad,  i 
rolio lawr darn o bren. Cafodd pawb 
lawer  o  hwyl  yn  gwneud  hyn  ac 
maent  hefyd  wedi  dysgu  mwy  am 
gyd weithio  a  thrafod  cyn  cychwyn 
gweithio. 

Ymweliad  Radio  1  a  Goldie 
Looking Chain 
Cafodd Amy Davies o Flwyddyn 11, 
sioc a syrpreis braf  iawn bore Dydd 
Iau  20fed  o  Ionawr. Roedd  hi  wedi 
llenwi ffurflen ar y we yn son am ba 
grŵp  y  bydde'  hi  yn  hoffi  i  ddod 
gyda hi i'r ysgol am y dydd, ac roedd 
Radio  1  wedi  dewis  ei  chais  hi,  a 
chyrraedd ei chartref am 7.50 y bore. 

Cafodd  Amy  ddod  i'r  ysgol  mewn 
"people carrier" gyda'r band a chriw 
Radio  l.  Fe  ddilynodd  y  band  hi  o 
amgylch  yr  ysgol  drwy'r  dydd,  a 
darlledwyd yn fyw ar y radio o nifer 
o'i  gwersi.  Cychwynnwyd  gyda 
chofrestru  a  gwers  Gymraeg  gan 
Miss  Morris,  ar  ôl  egwyl  cafwyd 
gwers  gan  Mr  Daniel  ar  wneud 
uniadau  pren  neu  "joints".  Daeth 
gwers  Gelf  gyda  Miss  Morgan  yn 
drydydd. 
Amser cinio bu'r band yn rhoi gig 

byr  i  Flwyddyn  11  yn  y  neuadd 
ganol. Fe aethant i ymweld â ystafell 
y  nyrs  a  siarad  gyda  Mrs  Rapsey 
wedyn mynd i gael cinio. Ar ôl cinio 
cawsant  wers  Maths  gyda  Miss 
Thomas  ac yn  olaf  fe  aethant  i  gael 
gwers  Gwefr  Gwaith  gyda  Mrs 
Griffiths  lle  y  cafodd  Amy  gyfle  i 
wneud  eu  gwalltiau,  rhoi  colur 
arnynt  a  gwneud  eu  hewinedd.  Fe 
alwodd  nifer  o  ffotograffwyr 
papurau newydd i mewn i'r ysgol ac 
fe  fu  criw Wedi  7,  S4C  yn  ffilmio 
yma  hefyd.  Cafodd  Amy  a 
Blwyddyn  11  i  gyd  ddiwrnod  wrth 
eu  bodd  ac  fe  welodd  nifer  fawr 
iawn  o  ddisgyblion  eraill  y  band 
hefyd.  Cafodd  yr  holl  ysgol  ei 
chanmol gan yr ymwelwyr. 

Pacio bagiau 
Mae'r disgyblion sy'n mynd ar daith 
rygbi  a  phêl­rwyd  i Dde  Affrica  yn 
yr haf yn brysur yn ceisio codi arian 
ar gyfer eu  taith. Yn ystod y cyfnod 
siopa  prysur  cyn  y  Nadolig  fe  fu 
criw ohonynt yn helpu pacio bagiau 
siopa  cwsmeriaid  yn  Sainsburys 

Pen­y­bont.  Cafodd  y  disgyblion 
yma  eu  canmol  yn  fawr  iawn  gan 
reolwr  y  siop  gan  ddweud  fod  eu 
gwisg  yn  lan  a  thrwsiadus,  eu 
hagwedd  yn  hyfryd  ac  mae  nhw 
oedd  y  disgyblion  gorau  sydd  wedi 
bod  yn  gwneud  hyn  yn  ei  siop. 
Codwyd  dros  £2,300  ar  gyfer  eu 
taith. 

Chwarae rygbi i Gymru dan 19 
Mae  Lloyd  Ryland  o  Flwyddyn  13 
wedi cael  ei ddewis  i chwarae rygbi 
i dîm dan 19 Cymru. Mae Lloyd yn 
barod yn chwarae yn rheolaidd i dîm 
dan 20 y Gleision ac fe fydd yn cael 
ei  gêm  gyntaf yn  erbyn  yr Alban ar 
Ionawr 20fed. Pob lwc iddo. 

Amy a Goldie Looking Chain 

Cystadleuaeth  Siarad  Cyhoeddus 
y Rotari 
Nos  Iau  11  Tachwedd  2004  cyn­ 
haliwyd  Rownd  Cyn­derfynol 
Cystadleuaeth  Siarad  Cyhoeddus  y 
Rotari yma yn Llanhari. Pleser oedd 
croesawu  i'r  ysgol  ddisgyblion  o'n 
chwiorydd  ysgolion  yma  yn  y  De 
Ddwyrain  yn  ogystal  ag  ambell  un 
o'r  Gorllewin  hefyd.  Bu  disgyblion 
ysgolion Gwynlliw, Cymer, Glantaf, 
Bro  Morgannwg,  Rhydfelen,  Rhy­ 
dywaun  ac Ysgol  Pantycelyn,  Llan­ 
bedr Pont Steffan yn cystadlu'n frwd 
am le yn y pedwar olaf. Pleser oedd 
gwrando  ar  Sarah  Lawton,  Nia­ 
Joelle  Weinzweig  a  Gareth  Evans, 
Blwyddyn  12,  yn  cynrychioli 
Llanhari.  Cawsant  gryn  bleser  o'r 
profiad!  Diolch  i  Miss  Rhian 
Edwards am eu rhoi ar ben ffordd.



GILFACH GOCH 
Gohebydd Lleol: Betsi Griffiths 

Ers  deugain  mlynedd  mae  Hywel 
Gwynfryn wedi  llifo  fel arian byw i 
bob cornel o'r byd darlledu Cymraeg 
ac mae bellach wedi hen  ymsefydlu 
fel un o'n prif ddarlledwyr ar radio a 
theledu. 
Wrth  ddarllen  hanes  ei  fywyd 

llawn  ac  amrywiol,  cewch  rannu'r 
cyfnodau  tywyll  yn  ogystal  â'r 
amserau  da.      Er  bod  ei  hiwmor 
afieithus  yn  britho'i  hunangofiant, 
nid  yw'n  osgoi  delio'n  onest  a 
chignoeth  â  sawl  profiad  ysgytwol 
yn  ei  fywyd  personol.      Ond 
fyddwch chi ddim yn hir wedyn cyn 
y byddwch chi'n chwerthin yn uchel 
wrth  ddarllen  am  fyrdd  o  droeon 
t rws ta n   ei   yr fa   ddis g la i r , 
hirhoedlog ! 
Gwasg Gwynedd ­ pris £6.95 

Gwa ed   i f a nc   y   d o s b a r t h 
cynganeddion  yn  Festri  Gwaelod  y 
Garth aeth â hi yn rhifyn San Steffan 
o Dalwrn y Beirdd ar Radio Cymru. 
Dyma dîm buddugol Aberhafren (o'r 
chwith  i'r  dde):  Rhys  Iorwerth, 
Aneurin  Karadoc,  Llion  Roberts, 
Owain  Rhys  a Mari  George.  Tîm  o 
hanner  arall  (  a  hynach)  y  dosbarth 
oedd  yn  eu  herbyn  ­  sef  tim  Y 
Dwrlyn:  Emyr  Phillips,  Rhodri 
Gwyn­Jones,  Ynyr  Williams, 
Dafydd  Huws,  Menna  Thomas  ac 
Ifan Roberts. 
Recordiwyd  y  rhaglen  yn  Festri 

Minny St, Caerdydd. 

Blwyddyn  Newydd  Dda  i  holl 
drigolion y cwm. 

PENBLWYDD 
Llongyfarchiadau  i  Miss  Mair 
Thomas Wood  Street,  cyn  ddirprwy 
brifathrawes  Ysgol  y  Pant  a 
ddathlodd  ei  phenblwydd  yn 
ddiweddar. 

DATHLU 
Bu  llawer o ddathlu a gwledda yn y 
cwm  dros  y Nadolig  a'r Calan. Bu'r 
cymdeithasau  i  gyd  allan  i  ginio  yn 
rhywle  neu'i  gilydd  a  phawb  wedi 
cael amser da yn ôl yr hanesion. 
Cynhaliwyd  Noson  arbennig  i 

ddathlu  degfed  penblwydd  y 
G a n o l f a n   G ymu n e d o l   y n 
Hendreforgan  nos  Sadwrn  Rhagfyr 
lleg.  Cafwyd  cinio  Ffurfiol  ac  yna 
wedi'r  gwledda  cafwyd  Seremoni 
Gwobrwyo  i  gydnabod  ac  i  ddiolch 
i'r  gwirfoddolwyr  sy'n  rhoi  eu 
hamser  ac  yn  gweithio'  n  galed  i 
drefnu  ac  i  gynorthwyo'r  plant  a'r 
bobl  ifanc.  Rhoddwyd  gwobrau 
hefyd  i'r  bobl  ifanc  oedd  wedi 
cyflawni  llawer o bethau yn ystod y 
flwyddyn.  Ar  derfyn  y  seremoni 
cyflwynodd  Cheryl  Hall  wobr 
arbennig  i  Dave  Lawrence  a  fu'n 
gwirfoddoli  mewn  gwahanol 
feysydd yn y cwm am y 60 mlynedd 
diwethaf. 

GWASANAETHAU 
Cynhaliwyd  Gwasanaeth  Carolau 
gan  Eglwysi  a  Chapeli'r  Cwm  yn 
Eglwys  Sant  Barnabas  Nos  Iau 
Rhagfyr  l6ed.  Roedd  y  Gwasanaeth 
dan  ofal  y  Parch  Brian  Hodges. 
Cafwyd  darlleniadau  gan  Geunor 
Evans  Sant  Barnabas,  Megan 
Griffiths,  Moreia,  Parch  Philip 
Lewis a Major Doreen Jones Byddin 
yr Iachawdwriaeth. Cafwyd Deuawd 
Telyn gan Claire Greening a Nicola 
Pope  a  chyfraniadau  gan  Gôr 
Cymunedol  Gilfach  Goch  dan 
a rwein ia d   Ca t r in  Sout ha l l . 
Rhoddwyd  y  fendith  gan  Rosemary 
Ashman.  Ar  derfyn  y  Gwasanaeth 
cafwyd  cwpanaid  o  de  a  mince  pie 

Gwaed Ifanc 
y Talwrn 

Fforwm Genedlaethol i 
alw am Ddeddf laith 

Newydd 

"Y DYN 'I 
HUN" gan 
Hywel 

Gwynfryn 

yn  neuadd  yr  eglwys.  Trefnwyd  y 
noson  gan  Julie  Kelly  swyddog  y 
celfyddydau. 
Cynhaliwyd  Gwasanaeth  Noswyl 

Nadolig  yn  Eglwys  Sant  Barnabas 
am  5  o'r  gloch  a  Gwylnos  yn 
Calfaria  am  hanner  awr  wedi 
unarddeg  i  groesawu Dydd Nadolig 
ac roedd llawer yn y gwasanaethau. 

Annwyl Bapur Bro, 
Mae Cymdeithas yr Iaith Gymraeg yn 
trefnu Fforwm Genedlaethol er mwyn 
trafod  yr  angen  am  Ddeddf  laith 
Newydd.  Bydd  y  Fforwm  yn  cael  ei 
gynnal yn Hen Neuadd yr Hen Goleg 
yn  Aberystwyth  ar  ddydd  Sadwrn, 
Mawrth 12, 2005. 
Cred Cymdeithas yr Iaith ei bod hi'n 

bwysig  iawn  fod  gwahanol  gyrff  a 
mudiadau  Cymreig  yn  dod  ynghyd 
mewn fforwm o'r fath er mwyn trafod 
y  dyfodol  o  ran  deddfwriaeth  iaith, 
gan y gellid dadlau bod y mater ar fin 
dychwelyd i'r agenda gwleidyddol. 
Bellach,  mae  dros  ddegawd  ers 

pasio  yr  hen  Ddeddf  laith.  Wedi 
cyfnod  o'r  fath  mae  hi'n  arferol  i'r 
awdurdodau  ail­edrych  ar  ddeddfau, 
gan  ystyried  y  sefyllfa  a'r  angen  am 
newidiadau.  Yn  achos  Deddf  Iaith 
1993,  daeth  yn  amlwg  fod  angen 
dirfawr  i  ail  edrych  ar  bethau,  o 
ystyried  cymaint  o  newidiadau  a 
welwyd  dros  y  blynyddoedd  yn  y 
meysydd  hynny  lle  roedd  disgwyl  i'r 
ddeddf  wneud  gwahaniaeth.  Er 
enghraifft  preifateiddiwyd  llawer  o'r 
hen  gyfleustodau,  megis  dŵr,  nwy  a 
thrydan,  gan  olygu  nad  oes  gan 
gwsmeriaid  yr  hawl  i  dderbyn 
gwasanaethau Cymraeg ganddynt. 
O   b r y d   i ' w   g i l y d d   ma e 

ymgyrchoedd  yn  cyrraedd  cyfnodau 
allweddol,  lle  gwelir  fod  gwahanol 
ffactorau  yn  golygu  bod  cyfle 
gwirioneddol  i  wthio  am  newid. 
Gellid  dadlau  bod  yr  ymgyrch  dros 
Ddeddf  Iaith  yn agosau at  gyfnod  o'r 
fath.  Am  hynny,  mae'n  hollbwysig 
fod  llu  o  fudiadau  a  sefydliadau 
Cymreig  yn  dod  ynghyd  er  mwyn 
gwthio'r maen i'r wal. 
Gan  obeithio  eich  gweld  ym  mis 

Mawrth. 
Yn gywir, 
Huw Lewis. Cadeirydd

MYND NÔL I’W 
CHYNEFIN 

Annwyl Ffrindiau, 
Mae'n debyg erbyn y byddwch wedi 
darllen y llythyr hwn y bydd y Dolig 
mor bell ag y bu erioed ac y byddaf 
innau  yn  setlo  i  lawr  yng 
Nghaernarfon. 
Fe  benderfynais  ar  ôl  dros  chwe 

blynedd  ar  hugain  lawr  yn  y  De 
ddychwelyd i'm cynefin. 
Mae'n benderfyniad sydd wedi bod 

yn  pigo  yng  nghefn  fy  meddwl  ers 
tipyn  bellach,  ond  yn  methu 
cyfaddef  i mi fy hunan os mai dyna 
beth  oeddwn  am  wneud.  Wedi'r 
cyfan,  rwyf  wedi  treulio  y  rhan 
fwyaf  o'm  bywyd  yma.  Mae'n  wir 
dweud  fy  mod  wedi  tyfu  fyny  ac 
aeddfedu yma. 
Bum  yn  dysgu  yn  yr  ardal  am 

bedair blynedd ar hugain a deuthum 
i adnabod y bobl a'r ardal fel cefn fy 
llaw.  Bum  yn  rhan  o  nifer  o 
gymdeithasau,  corau,  Eisteddfodau 
ac yn bennaf oll yma y ganwyd ac y 
magwyd fy mhlant. Bu dylanwadau'r 
ardal  yn  gymaint  rhan  ohonof  ac  y 
bu ardal fy ngeni a'm magu. Allwn i 
ddim felly adael heb roi rhyw fath o 
gydnabyddiaeth  i  chi bobol  yr  ardal 
a  fu  yn  fy  nghefnogi  drwy 
amseroedd  anodd  ac  yn  dathlu'r 
amseroedd  da.  Chi  y  bobol  a  fu'n 
rhan o'm bywyd tra bum yma. 
Mae  galwadau  teuluol  bellach  yn 

fy  ngalw  yn ôl  i  ardal Caernarfon a 
Llanberis.  Fe  fyddaf  yn  parhau  i 
weithio  rhan  amser  yn  fy  swydd 
bresennol  gyda  TWF  yn  ardal 
Conwy  ac  fe  fyddaf  hefyd  yn 
gweithio  ar  brosiect  o'r  enw 
Cyfrwng  yn ardal Llanrwst. Y ddau 
brosiect  yn  hyrwyddo  manteision 
dwyieithrwydd  ac  yn  debyg  iawn  o 
ran  eu  bwriadau  cymdeithasol. 
Diolch  felly  i'r  ardal  hon  am  y 
profiad, yr ymwybyddiaeth a gwerth 
prosiectau o'r math. 
Ga'  i  felly ddymuno “Hwyl Fawr” 

i  bawb y  deuthum  i’w  hadnabod yn 
yr ardal a diolch o waelod calon i chi 
gyd am bob cefnogaeth a chymorth. 
Dwi'n  fwriadol  yn  osgoi  dweud 
"Ffarwel"  gan  y  gwn  y  byddaf  yn 
dod ar eich traws rhywbryd eto yn y 
dyfodol. 

Cofiwch,  os  byddwch  yn  ardal 
Caernarfon (Eisteddfod 2005 efallai) 
byddai'n braf eich gweld ­ ond nid  i 
gyd ar yr un pryd wrth gwrs!!!! 

Cofion melys a didwyll 
Meira Evans 

Plant newydd 
Croesawyd deg o blant bach newydd 
i’r Feithrin ar ddechrau’r tymor. 

Apêl Tsunami 
Diolch  i  bawb  am  eu  cyfraniadau 
hael yn  ystod ein diwrnod heb wisg 
ysgol ar ddechrau’r tymor 

Chwaraeon 
Bu’r  tîm  pêl­rwyd  yn  cystadlu  yng 
nghystadleuaeth  yr  Urdd  a’r  tîm 
rygbi  yn  chwarae  yn  erbyn  Ysgol 
Llwyncrwn  ac  Ysgol  Coedpenmaen 
yn ystod mis Ionawr. 

Pantomeim 
Cafodd  105  o  blant  yr  hwyl  arferol 
yn  y   pa nt omeim  Cymra eg 
‘Breuddwyd Branwen’ yn y Miwni. 

Sioe Dyfeisio a Darganfod 
Edrychwn ymlaen at groesawi’r Sioe 
I’r  ysgol  am  y  trydydd  tro.   Trefnir 
gweithgareddau  amrywiol  i  bob 
dosbarth a daw Rhian Carbis â llond 
car o adnoddau gyda hi er mwyn i’r 
plant  ymchwilio  a datrys problemau 
mewn ffordd ddiddorol a hwyliog. 

Ymweliadau 
Cr oes awn  Gwen  Emyr   i ’ r 
gwasanaethau  Babanod  a  Iau  yn 
ystod mis Ionawr a daw Carl Palmer 
o  elusen  Marie  Curie  i  son  am 
beryglon ysmygu gyda’r plant hŷn. 

Eisteddfod 
Cynhelir ein heisteddfod ysgol Dydd 
Iau  Chwefror  10fed.    Mrs  Avril 
Pickard fydd yn beirniadu 

Ysgol 
Gynradd 
Gymraeg 
Castellau 

HYBU ADDYSG 
GYMRAEG 

Mae  Ysgol  Tonyrefail  wedi 
cyhoeddi  taflen  sy’n  egluro 
manteision  addysg  ddwyieithog. 
Cyhoeddwyd  y  daflen  gyda 
chymorth  Cronfa  Glyndwr  ac  fe’i 
ddosbarthwyd i bob tŷ yn yr ardal. 

Mewn  lansiad yn y Cynulliad cyn y 
Nadolig  eglurwyd  gwaith  Cronfa 
Glyndwr  gan  y  Cadeirydd,  Gerald 
Latter.  Nod  y  Gronfa  yw  cynnig 
cymorth  reit  ar  y  dechrau  lle  mae 
ymgyrchoedd  lleol  dros  addysg 
Gymraeg yn cael eu trefnu. 

Gerald Latter, Bryan James ac 
Alun Ffred Jones A.C. gyda 

Harriett John a Fflur Elin o Ysgol 
Tonyrefail

MENTER CAERDYDD 
029 20565658 

DYDDIADUR 2006 YN 
BAROD !! 

Mae'r  gwaith  wedi  dechrau  ar  roi 
trefn  ar  gyfeiriadur  Dyddiaduron 
2006  Y  Lolfa.  Mae'r  cyfeiriadur 
wedi  datblygu  i  fod  yn  ffynhonnell 
gynhwysfawr  o  wybodaeth  am 
sefydliadau,   cymdeithasau  a 
busnesau Cymreig.   Os ydych am i'r 
Lolfa  gynnwys  gwybodaeth  am 
sefydliad  newydd  yn  Nyddiadur 
2006,  neu  i  ddiweddaru  unrhyw 
newidiadau  a  chywiro  gwallau  mae 
croeso  i  chi  gysylltu  â Dafydd  Saer 
yn  y  Lolfa,  Talybont,  Ceredigion 
SY24 5AP neu drwy ddanfon e­bost 
at dafydd@ylolfa.com. 18 

Trefnodd y Fenter 
deithiau o amgylch 
Canolfan Mileniwm 
Cymru a Gwersyll yr 
Urdd Caerdydd ar 

Ddydd Sul, 16 Ionawr. 
Cafwyd prynhawn 
wrth foddau pawb ac 
yn sicr roedd yn 
agoriad llygad!! 

Cynllun Gofal Hanner Tymor 
Fe  fydd  Cynllun  Gofal  y  Fenter  yn 
cael  ei  gynnal  unwaith  eto  yn  ystod 
Hanner  Tymor mis Chwefror  (Dydd 
Llun 14 ­ Dydd Gwener 18). Croeso 
i  blant  mewn  ysgolion  Cymraeg  o 
ddosbarth derbyn hyd at flwyddyn 6. 
Cost  ddyddiol  o  £13.50  y  plentyn. 
Mae  lle  i  nifer  cyfyngedig  felly 
cofrestrwch yn gynnar rhag cael eich 
siomi.  Am  fanylion  pellach  neu 
ffurflen  gais  ffoniwch  y  swyddfa  ar 
029­20565658 neu e­bostiwch 
rachael.evans@mentercaerdydd.org . 
Dyddiad  cau  cofrestru:  Dydd 
Gwener, 4 Chwefror. 

Gweithgareddau Gŵyl Ddewi 
Unwaith  eto  eleni,  mae’r  Fenter  yn 
trefnu  amryw  o  weithgareddau  i 
ddathlu  Dydd  Gŵyl  Dewi.      Dyma 
restr  yn  fras  o  ddigwyddiadau’r 
dathlu… 
Nos  Sul,  27  Chwefror  –  Cwis 
Cymraeg yn y Mochyn Du 
Nos  Fawrth,  1  Mawrth  –  Cawl  â 
Chân  yn Mochyn  Du  yng  nghwmni 
Côrdydd 
Dydd  Gwener,  4  Mawrth  –  Hwyl 
Gŵyl Dewi i blant Meithrin 
Dydd  Sul,  6  Mawrth  –  Cinio  Gŵyl 
Dewi, Gwesty Holland House. 

Nofel  gyntaf  Angharad  Devonald  o 
Bentyrch  yw  Graffiti,  nofel  i’r 
arddegau  sy’n  olrhain  hanes  criw  o 
ffrindiau wrth iddynt gychwyn ar eu 
Lefel A. 
Diwrnod  cynta’r  tymor,  ac  mae 

Gwen  mewn  hwyliau  drwg.  Fe 
fyddech  chi’n  meddwl  y  byddai, 
Gwen,  Neil,  Gareth,  Helen  a  Steff 
yn  edrych  ymlaen  at  fynd  i’r 
chweched  dosbarth.  Wedi’r  cyfan, 
bydd  ganddyn  nhw wersi  rhydd,  eu 
cegin  eu  hunain,  lolfa  .  .  .  a  falle 
bydd yr athrawon yn dangos 'chydig 
o  barch  tuag  atynt  ­  os  byddan 
nhw’n lwcus. 
Ond  dyw  bywyd  yn  y  chweched 

ddim  byd  tebyg  i’r  hyn  oedden 
nhw’n  ei  ddisgwyl  ­ mae  sawl  sioc 
ar y  ffordd a  llond côl  o broblemau 
i’w  datrys.  Pwy  ddywedodd  erioed 
fod  ysgol  yn  ddiflas?  Diolch  byth, 
mae gan Steff gynllun … 
Graffiti. Gwasg y Dref Wen £4.99. 

gRAffiti

Atebion i: Croesair Col 
34,  Pen  Bryn  Hendy,  Yr  Encil, 
Meisgyn, 
Pontyclun. CF72 8QX 
erbyn 16 Chwefror 2005 

Dyma gyfle arall i chi 
ennill Tocyn Llyfrau. 

Os am 
DIWNIWR 
PIANO 
Cysyllter â 
Hefin Tomos 
16 Llys Teilo Sant, 
Y Rhath 
CAERDYDD 
Ffôn: 029 20484816 

ATEBION MIS RHAGFYR 

AR DRAWS 
1. Ysboncio a dodi topyn (5) 
4. Newid un yn un ar draws a gofalu 
(5). 
10. Edrych mewn braw (5) 
11. Traws ia mae gwlad Hans (7) 
12. Mae G.N. yn mynd â mil ac un i 
gwrdd â’r werin mewn maes corsog 
(8) 
13.  Mae’r  ci  yn  Lloegr  yn  cymryd 
un yn unig am ei fod yn segur (4) 
15. Chwi a mi gyda’n gilydd (6) 
17.  Newid  pensil  am  rywbeth  i 
gymryd at gur y pen (6) 
19.  Cael  gwared  ar  un  o’r  eraill  er 
mwyn y bonheddwr o radd uchel (4) 
20. Â Deio i Ron i’w urddo (8) 
23. Iau swnllyd yn ail  ­ bwystfil (6) 

1  1  2  3  4  4  5  6  7 

7  8  8  9 

10  11 

10 

12  13 

14  13 

15  16  17  17 

16  18  18 

19  20  21 

21  22  22 

23  24 

24 

28  25  26 

24.  Heb  deitl  ac  yn  anadnabyddus 
(5) 
25.  Ai  dad  sy’n  cuddio’r  hwyaden 
wyllt? (5) 
26. Mae deg si gwahanol yn sôn am 
wisg o ledr (5). 

I LAWR 
2. Yn o groch a chydag ymylon (5) 
3.  Ach!  O’r  cedw  daw’r  caci— 
mwnci (8) 
5.  Mae  un  ar  ddeg  ar  draws  heb 
orffen am y mis (4). 
6.  Mae  darnau  bach  yn  Lloegr  yn 
mynd i’r ffin i gael curfa (7). 
7.  Trwyn  nain  ynteu  trwyn  y  llo? 
Tafod  yr  ebol  ynteu  bysedd  y  cwn? 
Maent yr un peth (3,5,3) 
8. Creu Arwyn  i  ddechrau codi mur 
a chryfhau (5) 
9.  Nid  yw’r  morwr  wrth  ei  fodd 
gyda Phedryn yr Ystorm (3,3,5) 
14. Mae 501 yn cymryd reid  i ni yn 
Lloegr ac mae’n ddrygionus (8) 
16.  Nad  eirth  sy’n  dod  â  chefnogi 
aeth (7) 
18.  Methu  un  yr  arolwg  —  mae’n 
gaeëdig (2,3) 
21. O’th en i ddiosg (5) 
22. Y tad ynteu’r losin (2,2) 

RH  I  A  N  T  C  I  G  F  R  A  N 
A  R  A  R  W  8  W  O 
N  E  I  LL  T  U  O  G  O  D  R  E 
D  A  O  CH  10  U  E  TH 
Y  N  N  I  11  A  12  N  D 

D  C  N  B  13  E 
T  R  Y  D  A  N  M  A  R  M  O  R 
R  16  D  P  D  18  O 
O  F  N  I  I  R  O  16  A  D  E  G 
E  21  E  LL  O  22  C  U  O 
LL  I  W  I  O  C  A  R  T  R  E  F 
A  I  N  24  E  W  D  U 
U  N  D  O  D  W  R  T  E  Y  R  N 

Enillydd croesair Tachwedd 2004 
oedd  Siân  Edwards,  Tŷ  Pellaf,  13 
Lon  y  Waen,  Porthaethwy.  Ynys 
Môn. LL59 5QH 

Enillydd Croesair Rhagfyr 2004 
Lloyd Webb, 11 Llwynfen Road, 
Pontyclun

CYN­DDISGYBLION 
LLANHARI YN 
CEISIO BYW’N 
WYRDD ? 

Roedd  criw  o  ffrindiau  o  Gaerdydd  yn 
cei si o  cyr ra edd  y  br ig  yn   y 
gystadleuaeth  newydd  ar  S4C  i 
fabwysiadu  ffordd  werdd  ac  eco­ 
gyfeillgar  o  fyw?  Roedd  y  Ffordd 
Newydd  o  Fyw  yn  dilyn  pum  cartref 
gwahanol  iawn  wrth  iddynt  geisio  eu 
gorau  glas  i  leihau'r  effaith  ar  yr 
amgylchedd  drwy  dorri  lawr  ar  faint  o 
garbon diocseid maent yn ei ryddhau i'r 
amgylchedd.  Bu  Catrin  Heledd,  Siân 
Davies,  Huw  Grundy  a  Marc  Real  yn 
ddisgyblion yn Ysgol Gyfun Llanhari ac 
maent  bellach  yn  rhannu  tŷ  yn  ardal 
Pontcanna o'r ddinas. 
Dros  yr  wythnosau  diwethaf,  maent 

wedi  bod  yn  cystadlu  yn  erbyn  cartrefi 
ym  Metws­y­Coed,  Crymych,  Merthyr 
Tudful a Llanfairfechan mewn ymgais i 
leihau eu mesurau carbon. 
Mae'r  pedwar  wedi  bod  yn  ffrindiau 

ers dyddiau ysgol ac fel yr eglura Marc, 
roeddent yn credu eu bod yn berffaith ar 
gyfer y sialens.   “Da ni gyd yn gweithio 
oriau gwahanol felly mae'n rhaid i bawb 

fod yn annibynnol o amgylch y tŷ.  Ond 
fel  criw,  rym  ni'n  hen  ffrindiau,  yn  yr 
ysgol 'da'n gilydd, a lot o'n teuluoedd yn 
hen ffrindiau. 
"Mae'r tŷ tri­llawr ym Mhontcanna yn 

anferth  ac  ar  ben  teras,  felly  mae'n 
anodd  ei  gadw'n  dwym  weithiau  yn  y 
gaeaf.     Fe ddefnyddiom ni bob math o 
ddulliau  o  insiwleiddio,  fel  dyfeisiadau 
atal drafft, a dull rhad o wydr dwbl sy'n 
cael ei greu drwy sychu cling flim gyda 
sychwr gwallt rownd y ffenest. 
Mae Marc  yn  bump  ar hugain  oed  ac 

yn  aelod  o  ddau  grŵp  roc  ­  Johnny 
Mental,  grwp  nu  metal  sy'n  canu  yn 
Saesneg  ac Ashokan,  grŵp Cymraeg  ei 
iaith.   Mae Ashokan yn recordio albwm 
newydd  yn  stiwdio  Mighty  Atom, 

Abertawe ar hyn o bryd.   Mae hefyd yn 
gyfieithydd rhan amser ym Mryste. 
Mae Huw  yn Rheolwr Digwyddiadau 

yn  y  Gyfnewidfa  Lo  tra  bod  Catrin 
newydd  ddechrau  ar   yr fa   fel 
newyddiadurwr.  Mae  Siân  hefyd 
newydd  ddechrau  swydd  newydd  fel 
gweinyddwraig  gyda  chwmni  teledu  yn 
y ddinas. 
Mae  Marc  yn  cyfaddef  nad  oedd  y 

criw  yn  wyrdd  iawn,  ond  ers  iddynt 
ddod  yn  rhan  o'r  rhaglen  maent  wedi 
newid  eu  ffyrdd  yn  enwedig  ers  i'r  tair 
iâr gyrraedd. Fe gawsom ni'r ieir o'r enw 
Ch­iar­lee, Miss Milly a Big Dave hefyd 
sydd wedi  bod  yn  dodwy  2  neu  3 wy'r 
dydd," eglurodd. 

Catrin, Marc a Siân 

Mae enwau’r pyncs yn 
cuddio yn y lluniau. 

Fedrwch chi ddod o hydd 
iddyn nhw? 

Beth yw enw’r ci? 
Cymerwch lythyren gyntaf pob 

llun i ddod 
o hyd i enw’r ci. 

1.  Mae’n rhaid brwsio rhain yn y bore a 
chyn mynd i gysgu 

2.  Pa fis sy’n dilyn Ionawr? 
3.  Mae angen llawer i wneud yn 

berffaith. 
4.  Pa ŵyl sydd newydd fynd heibio? 
5.  Mae angen hwn i greu pyllau, 

nentydd, afon, llyn neu’r môr hyd yn 
oed. 

6.  Pa fis yw’r pedwerydd? 
7.  Mae rhain yn symud mewn cylch o 

gwmpas yr haul. 

Cofiwch roi’r llythrennau ‘dwbl’ – ch, 
dd, ff, ll – mewn un bocs) 

Pôs Cornel 
y 

Plant


